
(ສພຊ) ໃນໂອກາດທີ່ທ່ານ 
ປອ. ໄຊສົມພອນ ພົມວິຫານ ກໍາມະ
ການກົມການເມືອງສູນກາງພັກ, ປະ
ທານສະພາແຫ່ງຊາດ ພ້ອມດ້ວຍຄະ
ນະ ເຄື່ອນໄຫວຢ້ຽມຢາມ ແລະ 
ເຮັດວຽກຮ່ວມກັບຄະນະພັກແຂວງ, 
ຄະນະປະຈໍາສະພາປະຊາຊົນແຂວງ, 
ອົງການປົກຄອງແຂວງອັດຕະປື ໃນ
ວັນທີ 3 ພຶດສະພາຜ່ານມານີ້ ໂດຍທ່າ
ນໄດ້ມີຄໍາເຫັນໃຫ້ເອົາໃຈໃສ່ກ່ຽວກັບ
ການຈັດຕ້ັງປະຕິບັດແຜນພັດທະນາ
ເສດຖະກິດ-ສັງຄົມວ່າ: 

ແຂວງອັດຕະປື ເປັນແຂວງ
ທ່ີີມີຊາຍແດນທາງບົກຕິດຈອດກັບ
ຕ່າງປະເທດ, ເປັນແຂວງທີ່ມີຊັບພະ
ຍາກອນທໍາມະຊາດ ທີ່ມີຄ່າຫລາຍຊະ
ນິດ, ເປັນແຂວງທີ່ມີຫລາຍຊົນເຜົ່າ. 
ສະນ້ັນ, ຈ່ຶງສະເໜີໃຫ້ຄະນະພັກແຂວງ,

ສະພາປະຊາຊົນແຂວງ, ອົງການປົກ
ຄອງແຂວງ ເພີ່ມທະວີຄວາມເອົາໃຈ
ໃສ່ປົກປັກຮັກສາທ້ອງຖ່ິນຂອງຕົນ 

ດ້ວຍການຜັນຂະຫຍາຍແນວທາງ
ປ້ອງກັນຊາດ-ປ້ອງກັນຄວາມສະຫງົບ 
ທ່ົວປວງຊົນຮອບດ້ານຢ່າງທ່ົວເຖິງ 

ແລະ ເລິກເຊິ່ງ; ສ້າງ ແລະ ປັບປຸງຕາ
ໜ່າງປ້ອງກັນຊາດ-ປ້ອງກັນຄວາມສະ
ຫງບົ ໃຫ້ເຂ້ັມແຂງ, ໜັກແໜ້ນ; ສະກດັ

ກັ້ນອາດສະຍາກໍາຕ່າງໆຢ່າງທັນການ,
ເດັດຂາດ ແລະ ເຂັ້ມງວດ; ເອົາໃຈ
ໃສ່ການຄຸ້ມຄອງສໍາມະໂນຄົວ, ການ

ຄຸ້ມຄອງຄົນຕ່າງປະເທດ ໃຫ້ເຂັ້ມງວດ
ຕາມກົດໝາຍ  ແລະ ເປັນແຂວງທີ່ມີ
ເນື້ອທີີ່ດິນອຸດົມສົມບູນ, ມີແມ່ນໍ້າລໍາ
ເຊຫລາຍສາຍ, ມີຄວາມຊຸ່ມຊື່ນ, ດິນ
ຟ້າອາກາດກໍເອ້ືອອໍານວຍໃຫ້ແກ່ການ
ປູກຝັງ ແລະ ລ້ຽງສັດ. ສະນັ້ນ, ຄະນະ
ພັກສະພາປະຊາຊົນແຂວງ, ອົງການ
ປົກຄອງແຂວງ ຈະຕ້ອງໄດ້ເພີ່ມທະວີ
ການນໍາພາ ຊີ້ນໍາຂະແໜງການທີ່ກ່ຽວ
ຂ້ອງຂອງແຂວງ ຄົ້ນຄວ້າຄວາມອາດ
ສາມາດທ່າແຮງບົ່ມຊ້ອນຂອງແຂວງ
ຕົນ ເພື່ອສຸມທຶນຮອນ, ເຕັກນິກວິຊາ
ການ ເຂ້ົາໃສ່ການຜະລິດເປັນສິນຄ້າຂອງ
ປະຊາຊົນ ເປັນຕົ້ນແມ່ນການປູກໄມ້
ໃຫ້ໝາກ, ການປູກໄມ້ອຸດສາຫະກໍາ, 
ການປູກຜັກປອດສານພິດ, ການປູກ

(ສພຊ) ວັນທີ 18 ພຶດສະ
ພາ 2022 ຄະນະຜູ້ແທນສະພາແຫ່ງ
ຊາດລາວ ນຳໂດຍທ່ານ ວຽງແກ້ວ 
ວັນນະຈັກ ຮອງປະທານກຳມາທິການ
ວຽກງານສະມາຊິກສະພາແຫ່ງຊາດ 
ແລະ ທ່ານ ຄຳປະສິດ ເທບວົງສາ ສະ
ມາຊິກສະພາແຫ່ງຊາດປະຈຳເຂດ
ເລືອກຕັ້ງທີ 16 ແຂວງເຊກອງ ໄດ້
ສຳເລັດເຂ້ົາຮ່ວມກອງປະຊຸມເວທີ
ປຶກສາຫາລືສະມາຊິກລັດຖະສະພາ
ໜຸ່ມ (ໃນຮູບແບບທາງໄກ) ພາຍໃຕ້
ການເປັນເຈົ້າພາບຂອງສະພາສູງແຫ່ງ
ສະຫະພັນລັດເຊຍ ໂດຍການເປັນປະ

(ສພຊ) ເພື່ອຊຸກຍູ້ຕິດຕາມ
ກວດກາການຈັດຕ້ັງປະຕິບັດໂຄງການ
ລົງທຶນຂອງລັດ ຂອງສະພາແຫ່ງຊາດ 
ທີ່ມີຢູ່ສູນກາງ ແລະ ທ້ອງຖິ່ນ ຮ່ວມ
ກັບຄະນະກວດກາຂອງອົງການກວດ
ກາແຫ່ງລັດ ຕາມກົດໝາຍ ແລະ ລະ
ບຽບການທີ່ກຳນົດໄວ້ ໂດຍສະເພາະ
ແມ່ນກວດກາທາງດ້ານເອກະສານ 
ການຈັດຕັ້ງປະຕິບັດໂຄງການ ແລະ 
ກວດກາພາກສະໜາມຕົວຈິງ ທັງ
ເພື່ອເກັບກຳຂໍ້ມູນຕົວຈິງ ຂໍ້ສະດວກ, 
ຂໍ້ຫຍຸ້ງຍາກ ແລະ ບັນຫາທີ່ຍັງຄ້າງຄາ 
ໃນການຈັດຕ້ັງປະຕິບັດວຽກງານຂອງ
ໂຄງການກໍ່ສ້າງຕຶກສະພາປະຊາຊົນ

 ມາຮອດປັດຈຸບັນນີ້ ປະເທດເຮົາໄດ້ເປີດເຕັມຮູບແບບແລ້ວ, 
ການເຂົ້າ-ອອກປະເທດກໍ ເລີ່ມຄຶກຄັກແລ້ວ, ຫາກຕິດຕາມຂ່າວກໍຈະເຫັນ
ວ່າໂຕເລກຜູ້ຕິດເຊື້ອທົ່ວປະເທດ ກໍຄືຢູ່ນະຄອນຫລວງວຽງຈັນ ກໍຫລຸດ
ຜ່ອນລົງມາເປັນສອງໂຕເລກມີບາງແຂວງ ຕົວເລກເປັນສູນແລ້ວກໍມີ.
 ແຕ່ເຖິງຢ່າງໃດກໍຕາມ ພວກເຮົາກໍຕ້ອງໄດ້ສືບຕໍ່ດຳລົງຊີວິດປົກກະ
ຕິແບບໃໝ່ (NEWNORMAL) ເຊັ່ນ: ການໃສ່ຜ້າອັດປາກ-ດັງ; ການ
ໝັ່ນລ້າງມືດ້ວຍສະບູ, ເຈວ ຫລື ເຫລົ້າ 70% ເລື້ອຍໆ; ການຮັກສາໄລ
ຍະຫ່າງໃນສັງຄົມ ແລະ ຫລີກລ່ຽງໄປບ່ອນທີ່ມີຄົນແອອັດ, ເຂດທີ່ມີຄວນ
ສ່ຽງ; ການຊຸມແຊວ ຫລື ງານບຸນປະເພນີ, ງານດອງຕ່າງໆ ເພາະບໍ່ຮູ້ວ່າພະ
ຍາດລະບາດນີ້ ມັນຈະໝົດໄປຈາກພວກເຮົາຍາມໃດ? ໄປຄຽງຄູ່ກັນນີ້, 
ພວກເຮົາກໍຕ້ອງສືບຕ່ໍລະດົມກັນສັກວັກຊີນໃຫ້ຄົບຕາມໄປດ້ວຍເຂັມກະ
ຕຸ້ນ (Boosrer dose) ຮອບ 1 (ເຂັມ 3) ແລະ ເຂັມກະຕຸ້ນຮອບ 2 
(ເຂັມ 4).
 ກ່ອນໜ້ານີ້, ກໍມີຄຳສັ່ງເລກທີ 24/ນວ, ລົງວັນທີ 10 ພະຈິກ 
2021 ຂອງທ່ານນາຍົກລັດຖະມົນຕີວ່າດ້ວຍການເພີ່ມທະວີການສັກວັກ
ຊິນກັບພະຍາດໂຄວິດ-19; ໃນແງ່ວິຊາການທາງກົມອະນາໄມ; ສົ່ງເສີມສຸຂະ
ພາບ, ກະຊວງສາທາລະນາສຸກ ກໍມີແຈ້ງການເຖິງພະແນກສາທາລະນະສຸກ 
ນະຄອນຫລວງ ແລະ ບັນດາແຂວງແລ້ວ.
 ອີງຕາມຂໍ້ມູນຈາກຄະນະສະເພາະກິດ ຮອດວັນທີ 04 ພຶດສະພາ 
2022 ນີ້ ຕົວເລກຜູ້ຮັບວັກຊີນເຂັມທີ 1 ແມ່ນ 5.783.172 ຄົນ ກວມ
ອັດຕາປົກຄຸມ 78,81%; ສ່ວນຕົວເລກຜູ້ຮັບວັກຊີນຄົບແມ່ນ 
4.928.909 ຄົນ ກວມອັດຕາປົກຄຸມ 67,17% ຈາກຕົວເລກນີ້ ຫາກ
ທຽບໃສ່ສາກົນແລ້ວແມ່ນເພ່ິນຢາກໃຫ້ການສັກວັກຊີນຄົບກວມຕ້ັງແຕ່ 
70% ຂ້ຶນໄປ ຈຶ່ງຖືວ່າປອດໄພ; ເພີ່ນຖືວ່າເປັນພູມຕ້ານທານລວມໝູ່ 
(Herd Immunity) ເມື່ອເປັນເຊັ່ນນີ້ແລ້ວ ການປຸກລະດົມກັນໄປສັກວັກ
ຊີນ ຍັງຄົງສືບຕໍ່ໄປເລື້ອຍໆ ເຊິ່ງວ່າຕົວເລກຜູ້ຕິດເຊື້ອກໍໜ້ອຍລົງ; ການປິ່ນ
ປົວດີໄວຂຶ້ນຍ້ອນພວກເຮົາມີຢາປິ່ນປົ່ວກໍຕາມ ບໍ່ວ່າການສັກເຂັມ 1, ເຂັມ 
2 ຫລື ເຂັມກະຕຸ້ມ (Boosrer dose) ຮອບທີ 1 ແລະ ຮອບທີ 2.
 ຢາກໃຫ້ເຂົ້າໃຈແບບວິທະຍາສາດວ່າ: ການສັກວັກຊິນຄົບ ແລະ 
ຕາມດ້ວຍເຂັມກະຕຸ້ນຮອບທີ 1 (ເຂັມ 3) ແລະ ຮອບທີ 2 (ເຂັມ 4) ນັ້ນ 
ບໍ່ແມ່ນປ້ອງກັນການຕິດເຊື້ອໂຄວິດ-19 ໄດ້ 100% ເນີ! ມັນມີໂອກາດ
ຕິດເຊື້ອໄດ້ຫາກເຮົາບໍ່ປ້ອງກັນຕົນເອງຢ່າງເຂັ້ມງວດ ແຕ່ຫາກຕິດເຊື້ອແລ້ວ
ຈະບໍ່ຮຸນແຮງ ການປິ່ນປົວກໍດີໄວທັງຫລຸດຜ່ອນການເສຍຊີວິດອີກດ້ວຍ.
 ຂໍຮຽກຮ້ອງໃຫ້ໝົດທຸກທ່ານຊ່ວຍລະດົມກັນໄປຮັບ ວັກ
ຊີນໃຫ້ຄົບ.

x5d]tfq,0t[;o
lad;ad-uo.sh7q[gxqhk\kp



;aomu @&{@)}W&}@W@@ PHOUTHEN PASAXON 2

8yf8k,DDD

0jk;vjko8+ { g]njv’gfajo0jk;gfaf

7totDDD

q  ບໍ່ຄຳ-ທອງ ເຊໂປນ ຂອງບໍລິສັດລ້ານຊ້າງ ມິເນ

ໂຣນສ໌ ລິມິເຕັດ ໄດ້ເປີດບໍ່ແຮ່ໃຕ້ດິນທັນສະໄໝແຫ່ງທຳ

ອິດ ໃນ ສປປລາວ ທີ່ສອດຄ່ອງກັບຂັ້ນຕອນການປະເມີນ

ຜົນກະທົບຕໍ່ສິ່ງແວດລ້ອມ ແລະ ສັງຄົມ ໂຄງການບໍ່ຄາໍ-

ທອງ ເຊໂປນ ມີປະຫວັດສາດການຂຸດຄົ້ນບໍ່ແຮ່ມາຫລາຍ

ພັນປີ ເຊິ່ງການສໍາຫລວດໃຕ້ດິນຢູ່ບໍ່ຄາໍ-ທອງ ເຊໂປນ ຄາດ

ວ່າການຜະລິດຈາກການຂຸດຄ້ົນບ່ໍແຮ່ໃຕ້ດິນຈະເລ່ີມໃນກາງ

ປີ 2023 ບໍ່ໃຕ້ດິນຈະຂະຫຍາຍເຖິງ 450 ແມັດໃຕ້ໜ້າ

ດິນ ທາງເຂົ້າອຸມົງເພື່ອເຈາະສຳຫລວດໃຕ້ດິນ ຈະມີຄວາມ

ຍາວຫລາຍກວ່າ 1.800 ແມັດ, ສູງ 5 ແມັດ, ກ້ວາງ 5 

ແມັດ ເພື່ອອຳນວຍໃຫ້ລົດຈົກ ແລະ ເຄື່ອງເຈາະທີ່ທັນສະ

ໄໝດ້ວຍປະລິມານສະສົມແຮ່ເພື່ອສາໍຫລວດ ທີ່ມີຫລາຍ

ກວ່າ 9,5 ລ້ານໂຕນ ແລະ ການຜະລິດແຮ່ທີ່ຄາດວ່າຈະ

ເພີ່ມຂຶ້ນຈາກ 400.000 ໂຕນ ໃນປີ 2023 ເປັນ 1,2 

ລ້ານໂຕນ/ປີ ແລະ ຄາດວ່າຈະຂະຫຍາຍບໍ່ຄາໍ-ທອງ ເຊໂປນ 

ໄປອີກ 7 ປີ ຈົນເຖິງປີ 2030. 

ນສພ. ວຽງຈັນໃໝ່ 19/05/2022

# ຄັດໂດຍ: ຫອມສະນິດ 

 q  ສູນຂ້ໍມູນຂ່າວສານທາງດ້ານການຄ້າຂອງ ສປປລາວ 

ໃຫ້ຮູ້ວ່າ: ມູນຄ່າການນໍາເຂົ້າ ແລະ ສົ່ງອອກຂອງ ສປປລາວ 

ປະຈຳເດືອນເມສາ 2022 ບັນລຸໄດ້ປະມານ 950 ລ້ານໂດ

ລາ (ບໍ່ກວມເອົາມູນຄ່າການສົ່ງອອກໄຟຟ້າ) ໃນນັ້ນ, ມູນ

ຄ່າການສົ່ງອອກປະມານ 424 ລ້ານໂດລາ, ມູນຄ່າການນຳ

ເຂົ້າປະມານ 526 ລ້ານໂດລາ ແລະ ຂາດດຸນການຄ້າປະ

ມານ 102 ລ້ານໂດລາ ແລະ ສິນຄ້າສົ່ງອອກຫລັກ ປະກອບ

ມີ: ຄຳປະສົມ, ຄຳແທ່ງ, ເຈ້ຍ ແລະ ເຄື່ອງທີ່ເຮັດດ້ວຍເຈ້ຍ, 

ແຮ່ທອງ ແລະ ອື່ນໆ ສ່ວນປະເທດທີ່ ສປປລາວ ສົ່ງອອກ

ຫລັກປະກອບມີ: ສປ ຈີນ, ຫວຽດນາມ, ໄທ, ອົດສະຕຣາ

ລີ ແລະ ສະວິດເຊີແລນ.

ນສພ. ປະເທດລາວ 20/05/2022

q  ອີງຕາມຂໍ້ມູນຈາກຫ້ອງການຄະນະຄຸ້ມຄອງລະ

ເບີດແຫ່ງຊາດລາວ ໃຫ້ຮູ້ວ່າ: ໃນຊຸມປີຜ່ານມາມີປະຊາຊົນ

ຜູ້ຖືກເຄາະຮ້າຍຈາກລະເບີດທ່ີບໍ່ທັນແຕກທ່ີຕົກຄ້າງແຕ່ປາງ

ສົງຄາມຢູ່ ສປປລາວ ສະເລ່ຍ 40 ຄົນຕໍ່ປີ ເນື່ອງຈາກໃນ

ລະຫວ່າງຊຸມປີ 1964-1973 ສະໄໝສົງຄາມຖ້ຽວບິນ

ຂອງອາເມລິກາໄດ້ຂົນລະເບີດມາຖ້ິມໃສ່ແຜ່ນດິນລາວ

ຫລາຍກວ່າ 580.000 ຖ້ຽວ, ບັນຈຸລູກລະເບີດເກືອບ 3 

ລ້ານໂຕນ ແລະ ຄາດຄະເນວ່າມີລະເບີດລູກຫວ່ານປະມານ 

270 ລ້ານ ໜ່ວຍ ແລະ ຊະນິດອື່ນໆ; ໃນນັ້ນ ຍັງມີລູກລະ

ເບີດປະມານ 30% ທີ່ຍັງບໍ່ທັນແຕກ ແລະ ຢັ່ງຢາຍຢູ່ຕາມ

ພື້ນທີ່ຕ່າງໆ ໃນຂອບເຂດທົ່ວປະເທດ.

ນສພ.  ປະເທດລາວ 20/05/2022

q  ຫ້ອງວ່າການສໍານັກງານນາຍົກລັດຖະມົນຕີ 

(ຫສນຍ ) ແລະ ກະຊວງການເງິນ ເປີດເຜີຍຜົນການຈັດຕັ້ງ

ປະຕິບັດດຳລັດ ວ່າດ້ວຍລົດຂອງລັດ ສະບັບເລກທີ 599/

ລບ ແລະ ນິຕິກໍາທີ່ກ່ຽວຂ້ອງເຫັນວ່າມີຄວາມຄືບໜ້າດີສົມ

ຄວນ ໂດຍທຸກພາກສ່ວນໄດ້ສໍາເລັດການແຕ່ງຕັ້ງຄະນະຮັບ

ຜິດຊອບວຽກງານດັ່ງກ່າວ ແລະ ສຳເລັດການເຜີຍແຜ່ເນື້ອ

ໃນຂອງດຳລັດ ແລະ ນິຕິກໍາທີ່ກ່ຽວຂອງ ໂດຍຕິດພັນກັບ

ການເຮັດວຽກງານການເມືອງແນວຄິດໃຫ້ແກ່ພະນັກງານ-

ລັດຖະກອນ. ພ້ອມດຽວກັນນັ້ນ, ໄດ້ເລັ່ງສັງລວມຂຶ້ນບັນ

ຊີລົດຂອງລັດ ທີ່ກະຊວງ-ອົງການຂອງຕົນຄຸ້ມຄອງ ແລະ ນຳ

ໃຊ້ເປັນຕົ້ນຈຳນວນລົດ, ຊະນິດ¬ປະເພດລົດ (ລົດປະຈໍາຕໍາ

ແໜ່ງການນຳລະດັບສູງ, ລົດບໍລິຫານ ແລະ ລົດວິຊາສະ

ເພາະ), ຜູ້ໃຊ້ລົດ, ສະພາບລົດ ແລະ ອື່ນໆ; ລວມທັງແຜນ

ການຈັດສັນລົດຄືນໃໝ່ ແລະ ແຜນການສະສາງລົດເກົ່າ 

ທີ່ໝົດອາຍຸການໃຊ້ງານ ແລະ ໄດ້ຖອນຄືນລົດຈຳນວນ

ໜຶ່ງທີ່ເກີນກຳນົດໃນດຳລັດເລກທີ 599/ລບ.

ນສພ. ປະເທດລາວ 20/05/2022

ທານກອງປະຊຸມຂອງປະທານສະພາ
ສູງ, ມີບັນດາສະມາຊິກລັດຖະສະພາ
ໜຸ່ມຂອງສະຫະພັນລັດເຊຍ, ສປຈີນ, 
ອິນໂດເນເຊຍ ແລະ ສະມາຊິກລັດຖະ
ສະພາໜຸ່ມຈາກບັນດາປະເທດ (ປະ
ເທດໃນກຸ່ມ CIS) ເຂົ້າຮ່ວມຫລາຍ
ກວ່າ 45 ທ່ານ. 

ກອງປະຊຸມດັ່ງກ່າວ, ຈັດ
ຂ້ຶນເນື່ອງໃນໂອກາດສະເຫລີມສະ
ຫລອງ ຄົບຮອບ 10 ປີ ຂອງຄະນະ
ສະມາຊິກລັດຖະສະພາໜຸ່ມ ແຫ່ງ ສະ

ພາສູງສະຫະພັນລັດເຊຍ ໂດຍມີຈຸດ
ປະສົ ງ ເ ພ່ືອສ້ າງ ເວທີປຶກສາຫາລື , 
ແລກປ່ຽນບົດຮຽນ ແລະ ເພິ່ມທະວີ
ການຮ່ວມມືກັນ ລະຫວ່າງສະມາຊິກ
ລັດຖະສະພາໜຸ່ມ ແນໃສ່ບັນຫາ ແລະ 
ນະໂຍບາຍເພ່ືອສົ່ງເສີມການພັດທະ
ນາຊາວໜຸ່ມໃນຂະແໜງການຕ່າງໆ. 
ໃນກອງປະຊຸມຄັ້ງນີ້, ຄະນະຜູ້ແທນ 
ທ່ີເຂ້ົາຮ່ວມໄດ້ນໍາສະເໜີບົດຮຽນຕ່ໍ
ຫລາຍບັນຫາສຳຄັນເຊັ່ນ: ບົດບາດ
ການຮ່ວມມືສາກົນຂອງຊາວໜຸ່ມ 
ເພ່ືອຍົກສູງຄວາມສາມັກຄີລະຫວ່າງ
ຊົນຊາດ ແລະ ຊົນເຜົ່າ; ການປັບປຸງ
ກົດໝາຍໃນສະພາບການໂລກທ່ີມີ

ສິ່ງທ້າທາຍໃໝ່: ມຸມມອງຂອງນັກ
ກົດໝາຍໜຸ່ມ; ການຫັນເປັນລະບົບ
ດີຈີຕອນ ແລະ ການພັດທະນາລະບົບ
ອຸດສາຫະກຳໄອທີ; ຊາວໜຸ່ມເປັນຜູ້
ຂັບເຄື່ອນການພັດທະນາຊົນນະບົດ 
ແລະ ການສ້າງສຸຂະພາບທີ່ດີໃນສັງ
ຄົມ ເຊິ່ງຄະນະຜູ້ແທນທີ່ເຂົ້າຮ່ວມ
ກອງປະຊຸມ ກໍໄດ້ມີການນຳສະເໜີ
ບົດຮຽນ ແລະ ແລກປ່ຽນສົນທະນາ
ກັນຢ່າງສ້າງສັນ ແລະ ກົງໄປກົງມາ 
ເຮັດໃຫ້ກອງປະຊຸມມີບັນຍາກາດທ່ີ
ດີ, ໄມຕີຈິດ, ມິດຕະພາບ ແລະ ການ
ຮ່ວມມື. 

ແຂວງ ແລະ ໂຄງການທຶນສົມທົບກໍ່
ສ້ າງຕຶກສະພາແຫ່ງຊາດຫລັງໃໝ່ 
ໃນໄລຍະຜ່ານມາຮອດປະຈຸບັນ.

ໃນວັນທີ 12 ພຶດສະພາຜ່ານ
ມາ, ທ່ານ ນາງ ອ້ອມປະຊາ ໄຊຍະ
ກຸມມານ ຮອງຫົວໜ້າກົມກວດ
ກາສະພາແຫ່ງຊາດ ພ້ອມດ້ວຍຄະນະ 
ໄດ້ເຄື່ອນໄຫວຊຸກຍູ້ຕິດຕາມກວດກາ
ການຈັດຕ້ັງປະຕິບັດໂຄງການລົງທຶນ
ຂອງລັດ ຂອງສະພາແຫ່ງຊາດ; ຢູ່ທີ່
ຫ້ອງປະຊຸມສະພາປະຊາຊົນແຂວງ 
ໄດ້ຈັດກອງປະຊຸມຮ່ວມລະຫວ່າງຄະ

ນະຮັບຜິດຊອບຕິດຕາມກວດກາຈາກ
ຄະນະເລຂາທິການສະພາແຫ່ງຊາດ, 
ຄະນະກວດກາຈາກອົງກວດກາແຫ່ງ
ລັດ, ຄະນະຮັບຜິດຊອບກວດກາຂອງ
ສະພາປະຊາຊົນແຂວງ ແລະ ພະແນກ
ການຂອງແຂວງ ພ້ອມດ້ວຍພະນັກ
ງານວິຊາການທ່ີກ່ຽວຂ້ອງເຂ້ົາຮ່ວມ 
ເ ພ່ືອປືກສາຫາລືການຈັດ ຕ້ັງປະຕິ
ບັດໂຄງການກໍ່ສ້າງອາຄານສະພາປະ
ຊາຊົນແຂວງຜົ້ງສາລີ;

ໃນກອງປະຊຸມ, ທ່ານ ນາງ 
ພອນສະຫວັນ ສັກຕິຄຸນ ເລຂາທິການ
ສະພາປະຊາຊົນແຂວງຜົ້ງສາລີ ໄດ້
ລາຍງານຫຍ້ໍກ່ຽວກັບສະພາບການຈັດ
ຕ້ັງປະຕິບັດໂຄງການກໍ່ສ້າງອາຄານສະ

ພາປະຊາຊົນແຂວງຜົ້ງສາລີ ເຊິ່ງໂຄງ
ການດ່ັງກ່າວໄດ້ດໍາເນີນການກໍ່ສ້າງ
ນັບແຕ່ປີ 2014 ແລະ ສໍາເລັດໃນປີ 
2018 ຕາມແຜນການ ແລະ ມີມູນ
ຄ່ າ ໂຄງການກໍ່ ສ້ າ ງລວມທັງໝົດ 
40.538.347.819 ກີບ; ຈາກນັ້ນ,
ຜູ້ເຂ້ົາຮ່ວມກອງປະຊຸມໄດ້ປຶກຫາລື
ການຈັດຕ້ັງປະຕິບັດທ່ີເຫັນວ່າຍັງເປັນ
ບັນຫາ, ຍັງບໍ່ທັນສອດຄອງຕາມລະ
ບຽບການ ເປັນຕົ້ນບັນດາເອກສານທີ່
ກ່ຽວຂ້ອງກັບໂຄງການກໍ່ສ້າງອາຄານ
ສະພາປະຊາຊົນແຂວງຜົ້ງສາລີ; ພ້ອມ
ດຽວກັນນັ້ນ, ຍັງໄດ້ລົງກວດກາການ
ກໍ່ສ້າງອາຄານຕົວຈິງ.
(ນາງ ສຸກສົມພອນ ແກ້ວແສງພະຈັນ)

ຫຍ້າເພື່ອລ້ຽງສັດ, ການລ້ຽງສັດໃຫຍ່
ເປັນສິນຄ້າ ທັງເປັນການສ້າງວຽກ
ເຮັດງານທໍາ, ສ້າງອາຊີບທີ່ໝັ້ນຄົງ, 
ເຮັດໃຫ້ພ່ໍແມ່ປະຊາຊົນມີລາຍຮັບ, 
ເຮັດໃຫ້ຊີວິດການເປັນຢູ່ຂອງປະຊາ
ຊົນນັບມື້ດີຂຶ້ນ; ຫັນການຜະລິດກະສິ
ກໍາແບບກະແຈກກະຈາຍໄປສູ່ກຸ່ມ
ການຜະລິດ ຫລື ການຜະລິດແບບສະ
ຫະກອນແບບໃໝ່ ເພື່ອຂະຫຍາຍ
ຖານການຜະລິດໃຫ້ກວ້າງໃຫຍ່ ແລະ 
ມີຜົນຜະລິດຈໍານວນຫລາຍ ສະໜອງ
ໃຫ້ຕະຫລາດພາຍໃນ ແລະ ຕ່າງປະ
ເທດ; ດ້ານການພັດທະນາຊັບພະຍາ
ກອນມະນຸດ ເປັນວຽກງານທີ່ມີຄວາມ
ສໍາຄັນ ແລະ ເປັນຂໍກຸນແຈໃຫ້ແກ່
ການພັດທະນາຂະແໜງການອື່ນ, ຖ້າ
ແຂວງເຮົາມີບຸກຄະລາກອນທ່ີມີຄວາມ
ຮູ້, ຄວາມສາມາດ ກໍຈະເຮັດໃຫ້ການ
ສ້າງສາພັດທະນາເສດຖະກິດ-ສັງຄົມ 
ມີປະສິດທິຜົນສູງ. ການພັດທະນາຊັບ
ພະຍາກອນມະນຸດ ສິ່ງສໍາຄັນແມ່ນ
ການສ້າງບຸກຄະລາກອນ ໃຫ້ສອດ
ຄ່ອງກັບຄວາມຮຽກຮ້ອງຕ້ອງການ
ຂອງການພັດທະນາ ເພື່ອແກ້ໄຂໃຫ້
ໄດ້ຢ່າງຂາດຕົວ ກໍລະນີແຕ່ລະປີມີລູກ
ຫລານຮຽນຈົບວິຊາສະເພາະຂະແໜງ
ຕ່າງໆຈໍານວນບໍ່ໜ້ອຍ ຫາວຽກເຮັດ
ງານທໍາບໍ່ໄດ້, ແຕ່ກົງກັນຂ້າມບັນດາ
ຫົວໜ່ວຍວິສາຫະກິດຕ່າງໆ ຊໍ້າພັດ
ນໍໍາເຂົ້າແຮງງານມາຈາກທາງອື່ນ ຫລື 
ມາຈາກຕ່າງປະເທດ. ພ້ອມກັນນັ້ນ, 
ກໍໃຫ້ເອົາໃຈໃສ່ການສຶກສາອົບຮົມ 
ແລະ ຮຽນຮູ້ມູນເຊື້ອຄວາມສາມັກຄີ
ປອງດອງ, ນໍ້າໃຈຮັກຊາດ ແລະ ນໍ້າ
ໃຈເສຍສະຫລະ ເພື່ອຜົນປະໂຫຍດ
ສ່ວນລວມ, ສ້າງສະຕິເຄົາລົບກົດ
ໝາຍ, ການປະຕິບັດພັນທະຂອງປະ
ຊາຊົນ; ການເຄື່ອນໄຫວວຽກງານ
ຂອງສະພາປະຊາຊົນແຂວງອັດຕະປື 
ມາຮອດປີນີ້ກໍກ້າວເຂ້ົາສູ່ສະພາປະຊາ
ຊົນແຂວງ ຊຸດທີ II ແລ້ວ ແຕ່ຖ້າທຽບ
ໃສ່ການເຄື່ອນໄຫວຂອງອົງການຈັດ
ຕັ້ງອື່ນພາຍໃນແຂວງ ກໍຖືວ່າຍັງໃໝ່; 
ບົດຮຽນ, ປະສົບການຍັງບໍ່ທັນຫລາຍ; 
ການຮັບຮູ້ຂອງຂະແໜງການອື່ນ ຕໍ່
ສະພາປະຊາຊົນແຂວງ ບາງດ້ານກໍຍັງ
ບໍ່ທັນເລິກເຊິ່ງ ສະເໜີໃຫ້ຄະນະພັກ
ແຂວງອັດຕະປື ເພີ່ມທະວີຄວາມເອົາ
ໃຈໃສ່ນໍາພາ-ຊີ້ນໍາ ເຮັດໃຫ້ສະພາປະ
ຊາຊົນແຂວງ ສາມາດປະຕິບັດສິດ 
ແລະ ໜ້າທີ່ຕາມທີ່ໄດ້ກໍານົດໄວ້ໃນ
ກົດໝາຍໃຫ້ໄດ້ຢ່າງຄົບຖ້ວນ; ນໍາພາ
ຊີ້ນໍາອົງການປົກຄອງແຂວງ, ບັນດາ
ພະແນກການ ໃນການປະສານສົມທົບ
ວຽກງານ ກັບສະພາປະຊາຊົນແຂວງ
ໂດຍສະເພາະການກະກຽມເນື້ອໃນ
ກອງປະຊຸມສະໄໝສາມັນຂອງສະພາ
ປະຊາຊົນແຂວງ ເພື່ອພິຈາລະນາຮັບ
ຮອງເອົາບັນຫາສໍາຄັນຂອງແຂວງ, 
ການພິຈາລະນາຮັບຮອງນິຕິກໍາທ່ີສໍາ
ຄັນຂອງແຂວງ ລວມທັງການເຄື່ອນ
ໄຫວຕິດຕາມກວດກາຂອງສະພາປະ
ຊາຊົນແຂວງອັດຕະປື ໃຫ້ສາມາດປະ
ຕິບັດໄດ້ຕາມກົດໝາຍ ເຊິ່ງຈະເປັນຂໍ້
ມູນໃຫ້ຄະນະພັກແຂວງ ໃນການປັບ
ປຸງແກ້ໄຂບັນຫາຕ່າງໆໄດ້ຢ່າງຖືກ

ຕ້ອງ. ການກໍານົດກົງຈັກເສນາທິການ
ຂັ້ນຂະແໜງການ ລວມທັງບຸກຄະລາ
ກອນ ຂອງສະພາປະຊາຊົນແຂວງ ກໍ
ສະເໜີໃຫ້ຄະນະພັກ, ອົງການປົກຄອງ
ແຂວງ ເອົາໃຈໃສ່ຊີ້ນໍາຂະແໜງການ
ທີ່່ກ່ຽວຂ້ອງຂອງແຂວງ ອໍານວຍ
ຄວາມສະດວກ ເພື່ອເຮັດໃຫ້ກົງຈັກ
ການຈັດຕັ້ງ ແລະ ບຸກຄະລາກອນຂອງ
ສະພາປະຊາຊົນແຂວງອັດຕະປື ເປັນ
ລະບົບຄົບຊຸດ ແລະ ຮັບປະກັນການ
ປະຕິບັດໜ້າທີ່ວຽກງານ ແລະ ການ
ປະສານສົມທົບວຽກງານ ລະຫວ່າງ
ຄະນະສະມາຊກິສະພາແຫ່ງຊາດ   ປະຈາໍ
ເຂດເລືອກຕ້ັງກັບສະພາປະຊາຊົນ
ແຂວງ ມີຄວາມສໍາຄັນຕໍ່ປະສິດທິພາບ
ການປະຕິບັດໜ້າທ່ີເປັນຕົວແທນແຫ່ງ
ສິດ ແລະ ຜົນປະໂຫຍດຂອງປະຊາຊົນ
ບັນດາເຜົ່າຢູ່ແຂວງຂອງຕົນ. ສະນັ້ນ, 
ຄະນະສະມາຊິກສະພາແຫ່ງຊາດ ປະ
ຈໍາເຂດເລືອກຕັ້ງ ຈະຕ້ອງເຮັດໜ້າທີ່
ໃນການເກັບກໍາ, ສັງລວມເອົາບັນຫາ
ຕ່າງໆ ກ່ຽວກັບການຄຸ້ມຄອງລັດ, ຄຸ້ມ
ຄອງເສດຖະກິດ-ສັງຄົມຂອງທ້ອງຖ່ິນ 
ນໍາໄປສະເໜີຕ່ໍກອງປະຊຸມສະພາແຫ່ງ
ຊາດ ເພື່ອພິຈາລະນາ, ຊອກຫາວິທີ
ການແກ້ໄຂ. ພາຍຫລັງກອງປະຊຸມ
ສະພາແຫ່ງຊາດ ຕົກລົງເປັນມະຕິກອງ
ປະຊຸມສະພາແຫ່ງຊາດແລ້ວ, ຄະນະ
ສະມາຊິກສະພາແຫ່ງຊາດ ປະຈໍາເຂດ
ເລືອກຕັ້ງ ກໍນໍາເອົາການຕົກລົງຂອງ
ສະພາແຫ່ງຊາດ ມາສົມທົບກັບສະພາ
ປະຊາຊົນແຂວງ, ອົງການປົກຄອງ
ແຂວງ ຈັດຕັ້ງປະຕິບັດ ລວມທັງຕິດ
ຕາມຊຸກຍູ້ການຈັດຕັ້ງປະຕິບັດ ໃຫ້
ໄດ້ຮັບຜົນສໍາເລັດ. ສະນັ້ນ, ຄະນະສະ
ມາຊິກສະພາແຫ່ງຊາດປະຈໍາເຂດ
ເລືອກຕັ້ງ, ສະພາປະຊາຊົນແຂວງ, ອົງ
ການປົກຄອງແຂວງ ຈະຕ້ອງໄດ້ປະ
ຊຸມເພ່ືອປຶກສາຫາລືວຽກງານຮ່ວມ
ກັນຢ່າງເປັນປົກກະຕິ.

ສຳລັບການຈັດຕ້ັງປະຕິບັດ
ວາລະແຫ່ງຊາດ ວ່າດ້ວຍການແກ້ໄຂ
ຄວາມຫຍຸ້ງຍາກທາງດ້ານເສດຖະກິດ-
ການເງິນ ເຊິ່ງແມ່ນການແກ້ໄຂບັນຫາ
ສໍາຄັນ, ຈໍາເປັນ ແລະ ຮີບດ່ວນຂອງ
ຊາດ ທີ່ສະສົມມາຫລາຍປີ ເປັນພັນ
ທະ, ໜ້າທີ່ ແລະ ຄວາມຮັບຜິດຊອບ
ຂອງຄະນະພັກແຕ່ລະຂັ້ນ ໃນການນໍາ
ພາ-ຊີ້ນໍາບັນດາອົງການຈັດຕ້ັງພັກ-
ລັດ, ອົງການຈັດຕັ້ງສັງຄົມ ກໍຄືປະ
ຊາຊົນລາວບັນດາເຜົ່າ ໃນການຈັດຕັ້ງ
ປະຕິບັດໃຫ້ໄດ້ຮັບຜົນສໍາເລັດ ແລະ 
ເປັນວິທີທາງດຽວທ່ີຈະແກ້ໄຂຄວາມ
ຫຍຸ້ງຍາກທາງດ້ານເສດຖະກິດ-ການ

ເງິນຂອງປະເທດ ໃຫ້ຜ່ອນຄາຍລົງ
ເປັນກ້າວໆ. ສະນັ້ນ, ຈຶ່ງສະເໜີໃຫ້ບັນ
ດາສະຫາຍ ຄະນະພັກແຂວງ, ສະພາປະ
ຊາຊົນແຂວງ, ອົງການປົກຄອງແຂວງ
ອັດຕະປື ເພີ່ມທະວີການໂຄສະນາເຜີຍ 
ແຜ່ ແລະ ນໍາພາຈັດຕັ້ງປະຕິບັດວາລະ
ແຫ່ງຊາດ ໃຫ້ໄດ້ຮັບຜົນສໍາເລັດ ແລະ 
ຖືເອົາການຈັດຕ້ັງປະຕິບັດວາລະແຫ່ງ
ຊາດດັ່ງກ່າວ ເປັນສະໜາມຮົບທາງ
ດ້ານເສດຖະກິດ, ເປັນພາລະກິດທົ່ວ
ປວງຊົນ ເຊິ່ງສະມາຊິກພັກ, ພະນັກ
ງານ-ລັດຖະກອນ ກໍຄືພໍ່ແມ່ປະຊາຊົນ
ບັນດາເຜົ່າ ຈະຕ້ອງໄດ້ຮ່ວມແຮງຮ່ວມ
ໃຈກັນ ຈັດຕັ້ງປະຕິບັດ ແລະ ເປັນວິທີ
ທາງດຽວທ່ີຈະນໍາພາປະເທດຊາດໃຫ້
ຫລຸດພ້ົນຈາກສະພາບວິກິດການທາງ
ດ້ານເສດຖະກິດ; ເອົາໃຈໃສ່ຕິດຕາມ, 
ຊຸກຍູ້ ການສ້າງຖານການຜະລິດໃຫ້ມີ
ຄວາມໝັ້ນຄົງ ແລະ ມີຈໍານວນເພີ່ມ
ຂຶ້ນ ເພື່ອເປັນກໍາລັງແຮງໃຫ້ແກ່ການ
ເກັບລາຍຮັບ; ສ້າງເງື່ອນໄຂເອ້ືອອໍາ
ນວຍໃຫ້ແກ່ການຄ້າ ແລະ ການລົງ
ທຶນ ເພື່ອຍູ້ແຮງງານຜະລິດ ຕາມທິດ
ສ້າງຄວາມເຂ້ັມແຂງໃຫ້ແກ່ການຜະ
ລິດພາຍໃນ, ເພີ່ມການສົ່ງອອກໃຫ້
ຫລາຍຂຶ້ນ, ຄົ້ນຄວ້າກໍານົດຜະລິດຕະ
ພັນທີ່ເປັນທ່າແຮງຂອງແຂວງ ແລະ 
ກໍານົດເຂດທ່ີຈະຜະລິດຢ່າງລະອຽດ; 
ເພ່ີມທະວີການຄຸ້ມຄອງການເກັບລາຍ
ຮັບງ ົບປະມານບໍ່ໃຫ້ຮົ່ວໄຫລດ້ວຍ
ການນໍາໃຊ້ ເຄື່ອງມື ທ່ີທັນສະໄໝ; 
ການໃຊ້ຈ່າຍງ ົບປະມານຕ້ອງປະຢັດ
ມັດທະຍັດ ເພື່ອຮັບປະກັນການຊໍາລະ
ໜີ້ສິນທີ່ໜັກໜ່ວງ; ຈັດຕັ້ງປະຕິບັດ
ມາດຕະການໃຫ້ວິສາຫະກິດທຸກປະ
ເພດ ຫັນມາຖືບັນຊີທີ່ຖືກຕ້ອງ ເພື່ອ
ກ້າວໄປສູ່ການກວດສອບທ່ີໂປ່ງໃສ; 
ປະຕິບັດມາດຕະການຢ່າງເຂັ້ມງວດ ຕໍ່
ພະນັກງານລັດ ແລະ ຜູ້ປະກອບການ 
ທີ່ເຮັດຜິດກົດໝາຍ ແລະ ລະບຽບວິ
ໄນແຜນການ-ການເງິນ; ເອົາໃຈໃສ່
ການຄຸ້ມຄອງລາຍຈ່າຍ ແລະ ຈັດຕັ້ງ
ປະຕິບັດບັນດາມາດຕະການປະຢັດ, 
ເຂັ້ມງວດວິໄນລາຍຈ່າຍ, ປະຢັດລາຍ
ຈ່າຍບໍລິຫານ ແລະ ການລົງທຶນຂອງ
ລັດ, ການຈັດຕັ້ງປະຕິບັດໂຄງການລົງ
ທຶນຂອງລັດ ໃຫ້ຮັບປະກັນມູນຄ່າ
ການລົງທຶນ ສອດຄ່ອງກັບຄຸນນະພາບ
ຂອງການກໍ່ສ້າງ, ບໍ່ໃຫ້ລັດເສຍຜົນປະ
ໂຫຍດ;  ຄະນະພັກແຕ່ລະຂັ້ນ ຕ້ອງ
ເປັນແບບຢ່າງໃນການປະຢັດ ແລະ 
ຕ້ານການຟຸມເຟືອຍ ໂດຍສະເພາະ
ການປະກອບ ແລະ ນໍາໃຊ້ພາຫະນະ, 
ແກ້ໄຂການຈັດຊື້-ຈັດຈ້າງທ່ີມີມູນຄ່າ

ສູງເກີນຄວາມເປັນຈິງ ແລະ ບໍ່ຖືກ
ຕາມລະບຽບການເງິນ; ສຶກສາອົບຮົມ
ໃຫ້ທົ່ວສັງຄົມ ມີສະຕິປະຢັດໃນການ
ຊົມໃຊ້ໃນຄົວເຮືອນ, ການຊຸມແຊວ, 
ການຈັດງານຮີດຄອງປະເພນີ, ການ
ພົບປະສ້າງສັນ ເຮັດໃຫ້ກາຍເປັນຄ່າ
ນິຍົມໃໝ່ທີ່ບໍ່ຖືກຕ້ອງຂອງຄົນລາວ.

ພ້ອມນັ້ນ, ທ່ານປະທານສະ
ພາແຫ່ງຊາດ ຍັງໄດ້ເນັ້ນກ່ຽວກັບການ
ຈັດຕັ້ງປະຕິບັດວາລະແຫ່ງຊາດ ວ່າ
ດ້ວຍການແກ້ໄຂບັນຫາຢາເສບຕິດ 
ວ່າ: ເພື່ອເຮັດໃຫ້ການແກ້ໄຂບັນຫາ
ຢາເສບຕິດ ໄດ້ຮັບຜົນດີນັ້ນ ວຽກງານ
ທ່ີຈະຕ້ອງໄດ້ເອົາໃຈໃສ່ແມ່ນປຸກລະ
ດົມຂົນຂວາຍໃຫ້ພ່ໍແມ່ປະຊາຊົນບັນ
ດາເຜົ່າ ເຫັນໄດ້ຜົນຮ້າຍຂອງບັນຫາ
ຢາເສບຕິດ ທີ່ມີຕໍ່ປະເທດຊາດ, ສັງ
ຄົມ, ຄອບຄົວ ກໍຄືສຸຂະພາບຂອງລູກ
ຫລານ ແລະ ພ້ອມກັນເຂົ້າຮ່ວມໃນ
ການຈັດຕ້ັງປະຕິບັດວາລະແຫ່ງຊາດ 
ວ່າດ້ວຍການແກ້ໄຂບັນຫາຢາເສບຕິດ
ຢ່າງຕັ້ງໜ້າ; ຖືເອົາການແກ້ໄຂບັນຫາ
ຢາເສບຕິດ ຕິດພັນກັບວຽກງານພັດ
ທະນາຊົນນະບົດ ແລະ ແກ້ໄຂຄວາມ
ທຸກຍາກ, ການສົ່ງເສີມການຜະລິດ, 
ສ້າງວຽກເຮັດງານທໍາ, ການສ້າງລາຍ
ໄດ້ແກ່ປະຊາຊົນ, ປັບປຸງຊີວິດການ
ເປັນຢູ່ຂອງປະຊາຊົນໃຫ້ນັບມື້ດີຂ້ຶນ; 
ຄະດີຢາເສບຕິດ ຕ້ອງດໍາເນີນຢ່າງເຂັ້ມ
ງວດ, ເດັດຂາດ, ຕັດສິນລົງໂທດຜູ້ມີ
ສ່ວນຮ່ວມໃນການກະທໍາຜິດກ່ຽວກັບ
ຢາເສບຕິດ ຕາມກົດໝາຍ, ບໍ່ໃຫ້ມີ
ສະພາບການຜ່ອນສັ້ນ ຜ່ອນຍາວ ໃນ
ການດໍາເນີນຄະດີຢາເສບຕິດ; ເພີ່ມ
ທະວີຄວາມເອົາໃຈໃສ່ໃຫ້ເຂ້ັມງວດ 
ແລະ ປະຕິບັດໃຫ້ຖືກຕ້ອງ, ຄົບຖ້ວນ 
ຕາມກົດໝາຍ ກ່ຽວກັບການແກ້ໄຂ
ຂອງກາງໃນຄະດີຢາເສບຕິດ ເພື່ອນໍາ
ເຂົ້າເປັນງ ົບປະມານແຫ່ງລັດ; ເອົາໃຈ
ໃສ່ວຽກງານການບໍາບັດຜູ້ຕິດຢາເສບ
ຕິດ ຕິດພັນກັບການປິ່ນປົວ, ຟື້ນຟູສຸ
ຂະພາບຜູ້ຕິດຢາເສບຕິດ ກັບການດັດ
ສ້າງ ແລະ ການເຝິກສີມື, ເຝິກອາຊີບ 
ໃຫ້ແກ່ຜູ້ບໍາບັດ; ປັບປຸງສູນ, ສະຖານ
ທີີ່ບໍາບັດ ໃຫ້ຮັບປະກັນ, ປະກອບ
ແພດໝໍ, ບຸກຄະລາກອນທີ່ກ່ຽວຂ້ອງ 
ໃຫ້ຄົບຖ້ວນ.

ດ້ານມາດຕະການປ້ອງກັນ
ການລະບາດຂອງພະຍາດໂຄວິດ-19 
ແລະ ການທ່ອງທ່ຽວສີຂຽວ ແມ່ນໃຫ້
ຄະນະພັກແຂວງ, ສະພາປະຊາຊົນ
ແຂວງ, ອົງການປົກຄອງແຂວງ ສືບຕໍ່
ເອົາໃຈໃສ່ຊີ້ນໍາອົງການປົກຄອງແຕ່
ລະຂັ້ນ ຕິດຕາມ, ເກັບກໍາຂໍ້ມູນ ການ

ລະບາດຂອງພະຍາດໂຄວິດ-19 ຢູ່ແຕ່
ລະທ້ອງຖ່ິນ ເພ່ືອສາມາດກໍາໄດ້ສະພາບ
ແລະ  ແກ້ໄຂບັນຫາໃຫ້ທັນເວລາ; ເພ່ີມ
ທະວີການນໍາພາ-ຊີ້ນໍາຂະແໜງການ
ທີ່ກ່ຽວຂ້ອງ ໃນການກວດຫາເຊື້ອ, 
ການປິ່ນປົວຜູ້ຕິດເຊື້ອດ້ວຍຄວາມເອົາ
ໃຈໃສ່ ເພື່ອຮັບປະກັນເຮັດໃຫ້ການ
ລະບາດຂອງພະຍາດ ຢູ່ໃນຂອບເຂດ
ຈໍາກັດ ແລະ ການປິ່ນປົວຜູ້ຕິດເຊື້ອ
ໃຫ້ຫາຍດີໄວ; ຕິດຕາມ, ຊຸກຍູ້ ພໍ່
ແມ່ປະຊາຊົນພາຍໃນແຂວງ ໃນການ
ສັກຢາວັກຊິນໃຫ້ຄົບຖ້ວນ ແລະ ບັນ
ລຸຕາມມະຕິກອງປະຊຸມສະໄໝສາມັນ
ເທື່ອທີ 2 ຂອງສະພາແຫ່ງຊາດ ຊຸດທີ 
IX ວາງອອກ ຄື ໃນປີ 2021 ໃຫ້
ບັນລຸໄດ້ 70% ຂອງກຸ່ມເປົ້າໝາຍ; 
ເອົາໃຈໃສ່ຈັດຕ້ັງການໂຄສະນາເຜີຍ
ແຜ່ວິທີການປ້ອງກັນພະຍາດໂຄວິດ-
19 ໃຫ້ກວ້າງຂວາງ, ຜ່ານສື່ປະເພດ
ຕ່າງໆທ່ີປະຊາຊົນເຂ້ົາເຖິງໄດ້ງ່າຍ, 
ການໃຫ້ຄໍາແນະນໍາແກ່ພ່ໍແມ່ປະຊາຊົນ 
ກ່ຽວກັບຂັ້ນຕອນ ແລະ ວິທີການຈັດ
ຕັ້ງປະຕິບັດ ໃນກໍລະນີສົງໄສວ່າຕົນ
ເອງຢູ່ໃນເປົ້າໝາຍການຕິດເຊື້ອ ແລະ 
ອື່ນໆ; ເພີ່ມທະວີຄວາມເອົາໃຈໃສ່
ການປ້ອງກັນ ການລະບາດຂອງພະ
ຍາດໂຄວິດ-19 ຢູ່ໂຮງຮຽນຕ່າງໆ 
ເຊິ່ ງເປັນລູກຫລານຂອງພວກເຮົາ 
ໂດຍສະເພາະໂຮງຮຽນທ່ີຢູ່ເຂດຫ່າງ
ໄກສອກຫລີກ ໃຫ້ມີຄວາມຮັບປະ
ກັນ ດ້ວຍການສະໜອງອຸປະກອນ
ປ້ອງກັນທີ່ຈໍາເປັນ ເພື່ອບໍ່ໃຫ້ລູກ
ຫລານຕົກຢູ່ໃນຄວາມສ່ຽງ; ການຈັດ

ຕ້ັງປະຕິບັດແຜນການທ່ອງທ່ຽວສີ
ຂຽວ ກໍເປັນວິທີການໜຶ່ງໃນການຟື້ນ
ຟູເສດຖະກິດຂອງປະເທດ ໃຫ້ຄືນສູ່
ສະພາບປົກກະຕິ ພາຍຫລັງສະພາບ
ການລະບາດຂອງພະຍາດໂຄວິດ-19 
ໄດ້ເບົາບາງ ແລະ ຫລຸດລົງ ເພື່ອເຮັດ
ໃຫ້ການຈັດຕ້ັງປະຕິບັດແຜນການ
ທ່ອງທ່ຽວສີຂຽວ ໄດ້ຮັບຜົນສໍາເລັດ
ຕາມຄາດໝາຍທີ່ວາງໄວ້ ສະເໜີໃຫ້
ຄະນະພັກ, ສະພາປະຊາຊົນແຂວງ, 
ອົງການປົກຄອງແຂວງ ນໍາພາຊີ້ນໍາ
ພາກສ່ວນກ່ຽວຂ້ອງຂອງແຂວງ ວາງ
ແຜນການທ່ອງທ່ຽວສີຂຽວຂອງ
ແຂວງ; ຄົ້ນຄວ້າ, ຜັນຂະຫຍາຍບັນ
ດານິຕິກໍາທີ່ກ່ຽວຂ້ອງ ຂອງລັດຖະ
ບານ ໂດຍສະເພາະບັນດາມາດຕະການ
ທີ່ກ່ຽວຂ້ອງ ເພື່ອເຮັດໃຫ້ການຈັດຕັ້ງ
ປະຕິບັດຢູ່ທ້ອງຖິ່ນຕົນ ມີຄວາມສອດ
ຄ່ອງ ແລະ ໄດ້ຮັບຜົນສໍາເລັດ.  

ສໍາລັບວຽກງານການພົວພັນ
ຮ່ວມມືກັບຕ່າງປະເທດ ທ່ານໄດ້ສະ
ເໜີໃຫ້ຄະນະພັກ, ຄະນະນຳຂອງ
ແຂວງ ເອົາໃຈໃສ່ພົວພັນຮ່ວມມື, 
ເພ່ີມທະວີການຮ່ວມມືດ້ານການຄ້າ-
ການລົງທຶນ ກັບບັນດາປະເທດເພື່ອນ
ມິດຍຸດທະສາດ, ເພື່ອນມິດ ແລະ ບັນ
ດາປະເທດບ້ານໃກ້ຄຽງ ໃນການພັດ
ທະນາເສດຖະກິດ-ສັງຄົມ ຂອງແຂວງ
ຕົນ, ນຳເອົາຜົນປະໂຫຍດ ມາສູ່ປະຊາ
ຊົນຢ່າງແທ້ຈິງ. ພິເສດປີນີ້, ສະເໜີ
ໃຫ້ທາງແຂວງເອົາໃຈໃສ່ສ້າງກິດ
ຈະກໍາສໍາຄັນຕ່າງໆ ໃນປີສາມັກຄີມິດ
ຕະພາບ ລາວ-ຫວຽດນາມ ປີ 2022 
ເພ່ືອພ້ອມກັນສະເຫລີມສະຫລອງ
ສອງວັນສໍາຄັນ ໃນການພົວພັນສອງ
ປະເທດ: ວັນສ້າງຕັ້ງສາຍພົວພັນການ
ທູດ ລາວ-ຫວຽດນາມ ຄົບຮອບ 
60 ປີ ແລະ ວັນເຊັນສົນທິ ສັນ
ຍາມິດຕະພາບ ແລະ ການຮ່ວມມື ລະ
ຫວ່າງ ລາວ-ຫວຽດນາມ ຄົບຮອບ 
45 ປີ ເຊິ່ງເປັນການສືບຕໍ່ຮັດແໜ້ນ 
ແລະ ເສີມຂະຫຍາຍສາຍພົວພັນມິດ
ຕະພາບອັນຍິ່ງໃຫຍ່, ຄວາມສາມັກຄີ
ພິເສດ ແລະ ການຮ່ວມມືຮອບດ້ານ 
ລະຫວ່າງ ສອງພັກ, ສອງລັດ ແລະ 
ປະຊາຊົນສອງຊາດ ລາວ-ຫວຽດນາມ 
ໃຫ້ນັບມື້ເຂົ້າສູ່ລວງເລິກ ແລະ ແຕກ
ດອກອອກຜົນຍິ່ງໆຂຶ້ນ.

	 (ສ	ພ	ຊ)	 ຕອນເຊ້ົາວັນທີ
19	ພຶດສະພາ	2022	ທ່ີຫ້ອງປະ
ຊຸມສະພາປະຊາຊົນແຂວງ	(ສ	ພ	ຂ)
ຜ້ົງ	ສາ	ລ		ີ ໄດ້ຈັດພິທີປະກາດການ
ແຕ່ງຕັ້ງນາຍຕໍາຫລວດ	 ໄປປະ
ຈໍາການຢູ່	 ສ	ພ	ຂ	 ຜົ້ງສາລີ	 ໂດຍ
ການເປັນປະທານຂອງທ່ານ	ຫຸມ
ເພັງ	 ຈອມວິສານ	 ຮອງປະທານ
ຄະນະປະຈໍາ	ສ	ພ	ຂ;	ມີຮອງກອງ
ບັນຊາການປ້ອງກັນຄວາມສະ
ຫງົບແຂວງ,	 ຮອງຫົວໜ້າຫ້ອງ
ການ	ຄະນະກໍາມະການປ້ອງກ	ັນ	
ຊາ	ດ-ປ້ອງ	ກັນ	ຄວາມ	ສ	ະ	ຫງ ົບ,
ປະທານ-ຮອງປະທານຄະນະກໍາ
ມະການຂອງສະພາປະຊາຊົນ
ແຂວງ,	ຮອງເລຂາທິການສະພາ
ປະຊາຊົນແຂວງ,	 ຫົວໜ້າຂະ
ແໜງຈັດຕັ້ງ-ກວດກາ	ແລະ	ພະ
ນັກງານ-ວິຊາການຂອງຄະນະກໍາ
ມະການຍຸຕິທໍາ	 ແລະ	 ປ້ອງກັນ
ຊາດ-ປ້ອງກັນຄວາມສະຫງົບ
(ຄຍ	ປ	ປ)	ເຂົ້າຮ່ວມ.
	 ໃນພິທີ,	 ໄດ້ຮັບຟັງຮອງ
ຫົວໜ້າຫ້ອງການປ້ອງ	ກັນ	ຊາດ-
ປ້ອງ	ກັນ	ຄວາມ	ສະ	ຫງບົ	 ຂ້ຶ	ນຜ່ານ
ຂໍ້ຕົກລົງຂອງປະທານ	 ຄຍ	ປ	ປ
ວ່າດ້ວຍແຕ່ງຕ້ັງນາຍຕໍາຫລວດ
ໄປປະຈໍາການຢູ່	 	ຄຍ	ປ	ປ	 ສະພາ
ປະຊົນແຂວງ	 ສະບັບເລກທີ
53/ຄນ,	ປຊ-ປສ,	ລົງວັນທີ	25

ເມສາ	2022;	ທ່ານ	ນາງ	ພິມ
ພາ	ມະຫະວົງທັດ	ຫົວໜ້າຂະແໜງ
ຈັດຕັ້ງ-ກວດກາ	 ຂຶ້ນຜ່ານມະຕິ
ຂອງຄະນະປະຈໍາສະພາປະຊາຊົນ
ແຂວງວ່າດ້ວຍການບັນຈຸ,	 ສັບ
ຊ້ອນນາຍຕໍາຫລວດ	ເຂົ້າໃນຂະ
ແໜງການຂອງສະພາປະຊາຊົນ
ແຂວງ	ສະບັບເລກທີ	236/ຄປຈຂ,
ລົງວັນທີ	16	ພຶດສະພາ	2022
“ເຫັນດີບັນຈຸ,	 ສັບຊ້ອນ	 ທ່ານ
ພັຕ.	ຄໍາອ່ອນ	ໄຊວີດາວ	ຫົວໜ້າ
ພະແນກຄວບຄຸມຢາເສບຕິດ
ຈາກກອງບັນຊາການປ້ອງກັນ
ຄວາມສະຫງບົແຂວງ	 ເຂ້ົາໃນຄະ
ນະກໍາມະການຍຸຕິທໍາ	ແລະ	ປ້ອງ
ກັນຊາດ-ປ້ອງກັນຄວາມສະຫງບົ
(ຂະແໜງປ້ອງກັນຊາດ-ປ້ອງກັນ
ຄວາມສະຫງບົ)	ສະພາປະຊາຊົນ
ແຂວງ”	ແລະ	ຮັບຟັງຕາງໜ້າຈາກ
ຄຍ	ປ	ປ	 ຂ້ຶ	ນຜ່ານຂ້ໍຕົກລົງວ່າດ້ວຍ
ການແບ່ງໜ້າທ່ີຄວາມຮັບຜິດ
ຊອບ	ໃຫ້ນາຍຕໍາຫລວດ	ທີ່ມາ
ສັງກັດຢູ່	ຄຍ	ປ	ປ	ສະພາປະຊາຊົນ
ແຂວງ	ສະບັບເລກທີ	76/ຄຍປປ,
ລົງວັນທີ	18	ພຶດສະພາ	2022.

ໃນພິທີ,	ທ່ານ	ຫຸມເພັງ
ຈອມວິສານ	ໄດ້ໂອ້ລົມຕໍ່ພິທີດັ່ງ
ກ່າວ	 ເຊິ່ງທ່ານກໍໄດ້ສະແດງ
ຄວາມຍ້ອງຍໍຊົມເຊີຍຕ່ໍຄະນະຮັບ
ຜິດຊອບກະກຽມພິທີໃນຄັ້ງນີ້	

(ສ	ພ	ຊ)	 ໃນວັນທີ	 16
ພຶດສະພາ	 2022	 ຢູ່ທີ່ຫ້ອງປະ
ຊຸມຂອງສະພາປະຊາຊົນແຂວງບ່ໍ
ແກ້ວ	 ໄດ້ເປີດກອງປະຊຸມພົບປະ
ລະຫວ່າງສະພາປະຊາຊົນແຂວງ
ບໍ່ແກ້ວ	 ກັບອົງການກວດສອບ
ປະຈໍາພາກເໜືອ	 	ນຳ	ໂດຍທ່ານ
ຈອມສີ	 ລັດຕະນະປັນ	 ປະທານ

ສະພາປະຊາຊົນແຂວງ	ແລະ	ທ່ານ
ສາລະວັນ	 ອິນທະວົງ	 ຮອງປະ
ທານອົງການກວດສອບປະຈໍາ
ພາກເໜືອ	 ພ້ອມດ້ວຍຄະນະທີມ
ງານ	 ທີ່ມາຈາກອົງການກວດ
ສອບ	 ແລະ	 ມີບັນດາທ່ານຄະນະ
ປະຈໍາສະພາປະຊາຊົນແຂວງກໍ
ໄດ້ເຂົ້າຮ່ວມ.	

(ສ	ພ	ຊ)	ວັນສຸກທີ	13
ພຶດສະພາ	2022	ຢູ່ຫ້ອງປະຊຸມ
ອົງການໄອຍະການປະຊາຊົນ
ແຂວງ	ອຸ	ດົມ	ໄຊ,	ທ່ານ	ທອງຄານ
ວັດສະດາກອນ	 ປະທານຄະນະ
ກໍາມະການຍຸຕິທໍາ	ແລະ	ປ້ອງ	ກັນ
	ຊ	າດ-ປ້ອງ	ກັນ	ຄວາມ	ສະ	ຫງ ົບ
ສະພາປະຊາຊົນແຂວງ	ອຸ	ດົມ	ໄຊ
ພ້ອມດ້ວຍຄະນະ	 ໄດ້ເຄ່ືອນໄຫວ
ຕິດຕາມກວດກາ	ແລະ	ເກັບກໍາ
ຂ້ໍມູນ	 ຢູ່ອົງການໄອຍະການປະຊາ
ຊົນແຂວງ,	ມີທ່ານ	ບຸນທ່ຽງ	ວິ
ໄລວົງ	 ຫົວໜ້າອົງການໄອຍະການ
ປະຊາຊົນແຂວງ	ແລະ	ພະນັກງານ
ຂະແໜງກ່ຽວຂ້ອງເຂົ້າຮ່ວມ.

ການເຄື່ອນໄຫວຄັ້ງນີ້
ແມ່ນປະຕິບັດຕາມແຈ້ງການຂອງ
ຄະນະເລຂາທິການສະພາແຫ່ງ
ຊາດ	 ກ່ຽວກັບການຈັດຕັ້ງການ
ທາບທາມຮ່າງກົດໝາຍ	 5	 ສະ
ບັບ	 ທີ່ຈະນໍາເຂົ້າພິຈາລະນາຮັບ
ຮອງເອົາໃນກອງປະຊຸມສະໄໝ
ສາມັນເທ່ືອທີ	3	ຂອງສະພາແຫ່ງ
ຊາດ	 ຊຸດທີ	 IX	 ແລະ	 ເພື່ອຕິດ
ຕາມການຈັດຕ້ັງຜັນຂະຫຍາຍ
ມະຕິສະບັບເລກທີ	 04/ສພຊ,
ລົງວັນທີ	10	ສິງຫາ	2021	ວ່າ
ດ້ວຍການຮັບຮອງເອົາວາລະແຫ່ງ
ຊາດ	 ວ່າດ້ວຍການແກ້ໄຂບັນຫາ
ຢາເສບຕິດແຕ່ປີ	2021-2023.

ທ່ານ	ບຸນທ່ຽງ	ວິໄລວົງ
ໄດ້ລາຍງານໃຫ້ຮູ້ວ່າ:	 ພາຍຫລັງ
ໄດ້ຮັບເອກະສານທ່ີທາງຂ້ັນເທິງ
ສົ່ງໃຫ້ອົງການໄອຍະການປະຊາ
ຊົນແຂວງອຸດົມໄຊ	 ໄດ້ຈັດຕັ້ງ
ເຜີຍແຜ່ເຊ່ືອມຊຶມໃຫ້ພະນັກງານ-
ລັດຖະກອນທ່ີຢູ່ໃນຄວາມຮັບຜິດ
ຊອບຂອງຕົນໃຫ້ຮັບຮູ້	 ແລະ
ເຂົ້າໃຈ	 ຕໍ່ກັບການປະຕິບັດໜ້າ
ທີ່ວຽກງານ,	 ກ່ຽວກັບການດຳ
ເນີນຄະດີກ່ຽວກັບບັນຫາຢາເສບ
ຕິດເປັນຕ້ົນແມ່ນຄໍາສ່ັງຂອງກົມ
ການເມືອງສູນກາງພັກ	 ສະບັບ
ເລກທີ	 02/ກມສພ,	 ລົງວັນທີ
26	 ກໍລະກົດ	 2021	 ວ່າດ້ວຍ

(ສ	ພ	ຊ)	 ໃນຕອນເຊົ້າ

ວັນທີ	18	ພຶດສະພາ	2022	ສະ
ຫະພັນແມ່ຍິງແຂວງສະຫວັນນະ
ເຂດ	 ໄດ້ເຄື່ອນໄຫວເຜີຍແຜ່ເອ
ກະສານ	 ຢູ່ຫ້ອງປະຊຸມສະພາປະ
ຊາຊົນແຂວງສະຫວັນນະເຂດ
ໂດຍ	ການເຜີຍແຜ່ເອກະສານ	ຂອງ
ສະຫາຍນາງ	ແກ້ວພອນ	ເກດຕະ
ວົງ	 ຮອງປະທານສະຫະພັນແມ່
ຍິງແຂວງ;	 ເຂົ້າຮ່ວມຮັບຟັງໃນ
ຄັ້ງນີ້ມີ,	 ສະຫາຍ	 ນາງ	 ພູທອນ
ແກ້ວພູວົງ	 ຮອງປະທານຄະນະປະ
ຈຳສະພາປະຊາຊົນແຂວງ,	 ຮອງ
ປະທານສະພາປະຊາຊົນແຂວງທັງ
ເປັນຜູ້ຊີ້ນໍາວຽກງານອົງການຈັດ
ມະຫາຊົນ,	 ມີບັນດາສະຫາຍປະ
ທານ-ຮອງປະທານສະຫະພັນແມ່
ຍິງຮາກຖານສະພາປະຊາຊົນແຂວງ
ພ້ອມດ້ວຍສະມາຊິກສະຫະພັນ

ແມ່ຍິງຮາກຖານສະພາປະຊາຊົນ
ແຂວງເຂ້ົາຮ່ວມຢ່າງພ້ອມພຽງ.	

ໃນພິທີ,	ສະຫາຍ	ນາງ
ແກ້ວພອນ	 ເກດຕະວົງ	 ໄດ້ນຳ
ເອົາເນ້ືອໃນ	4	 ເອກະສານມາເຜີຍ
ແຜ່	 ຄື:	 ມະຕິກອງປະຊຸມວິສາ
ມັນຄົບຄະນະບໍລິຫານງານສູນ
ກາງສະຫະພັນແມ່ຍິງລາວ	ສະໄໝ

ທີ	VIII	ຄັ້ງວັນທີ	11	ມັງກອນ
2022,	 ມະຕິກອງປະຊຸມໃຫຍ່ຜູ້
ແທນແມ່ຍິງແຂວງສະຫວັນະເຂດ
ຄັ້ງທີ	X,	ມະຕິກອງປະຊຸມໃຫຍ່
ຜູ້ແທນແມ່ຍິງລາວທ່ົວປະເທດ
ຄ້ັງທີ	VIII	ຄ້ັງວັນທີ	19	ພະຈິກ
2021	ທ່ີຫໍປະຊຸມແຫ່ງຊາດ	ນະ
ຄອນຫລວງວຽງຈັນ	 ແລະ	 ບົດ

ແລະ	 ກ່າວສະແດງຄວາມຍິນດີ
ຕໍ່ທ່ານ	ພັຕ.	ຄຳອ່ອນ	ໄຊວີດາວ
ທ່ີໄດ້ຮັບການແຕ່ງຕ້ັງມາປະຈຳ
ການຢູ່ສະພາປະຊາຊົນແຂວງ;	
ພ້ອມກັນນັ້ນ,	 ທ່ານຍັງໄດ້ເນັ້ນ
ບາງບັນຫາ	 ເປັນຕົ້ນແມ່ນ
ເພ່ີມທະວີການກໍາແໜ້ນແນວ
ທາງ,	 ນະໂຍບາຍຂອງພັກ-ລັດ,	
ມະຕິ,	 ຄໍາສ່ັງ,	 ນິຕິກໍາຕ່າງໆ
ຂອງຂ້ັນເທິງ	 ລວມທັງພາລະບົດ
ບາດສິດໜ້າທ່ີຂອງສະພາປະຊາ
ຊົນແຂວງ,	 ຄາດໝາຍສູ້ຊົນທ່ີຂ້ັນ
ເທິງ	 ກໍຄືຂັ້ນຂອງຕົນວາງອອກ;
ເອົາໃຈໃສ່ປັບປຸງແບບແຜນວິທີ
ເຮັດວຽກຂອງແຕ່ລະຂ້ັນຕາມ
ຫລັກການລວມສູນປະຊາທິປະ
ໄຕ,	 ນໍາພາເປັນໝູ່ຄະນະ,	 ບຸກ
ຄົນຮັບຜິດຊອບສຽງໜ້ອຍຂ້ຶນ
ກັບສຽງສ່ວນຫ	ລາຍ,	 ບຸກຄົນຂ້ຶນ
ກັບການຈັດຕັ້ງ;	 ເປັນແບບຢ່າງ
ທ່ີດີ,	 ເປັນຕ້ົນແມ່ນການປະຕິບັດ
ໜ້າທ່ີວຽກງານທ່ີການຈັດຕ້ັງ
ມອບໝາຍ,	 ການວາງທັດສະນະ
ມະຫາຊົນ,	ຄຸນສົມບັດ,	ສິນທໍາ
ປະຕິວັດ,	 ການເຄື່ອນໄຫວພົວ
ພັນສັງຄົມ,	 ການເຝິກຝົນຫລໍ່
ຫລອມຕົນເອງ	ແລະ	ອື່ນໆ.	

(ນາງ	ສຸກສົມພອນ	
ແກ້ວແສງພະຈັນ)

ການເພ່ີມທະວີການນຳພາຊີ້ນຳ
ຂອງຄະນະພັກແຕ່ລະຂ້ັນຕ່ໍການ
ສະກັດກັ້ນ	 ແລະ	 ແກ້ໄຂບັນຫາ
ຢາເສບຕິດ,	 ຄໍາສັ່ງຂອງຫົວໜ້າ
ອົງການໄອຍະການປະຊາຊົນສູງ
ສຸດ	ສະບັບເລກທີ	020/ອອປສ,
ລົງວັນທີ	 1	 ທັນວາ	 2021	 ວ່າ
ດ້ວຍການຈັດຕ້ັງຜັນຂະຫຍາຍ
ມະຕິກອງປະຊຸມສະໄໝວິສາມັນ
ເທື່ອທີ	 1	 ຂອງສະພາແຫ່ງຊາດ
ຊຸດທີ	IX	ສະບັບເລກທີ	04/ສພຊ,
ລົງວັນທີ	10	ສິງຫາ	2021	ວ່າ
ດ້ວຍການຮັບຮອງເອົາວາລະແຫ່ງ
ຊາດວ່າດ້ວຍການແກ້ໄຂບັນຫາ
ຢາເສບຕິດແຕ່ປີ	2021-2023

ເຂົ້າສູ່ວຽກງານໄອຍະການ	ແລະ
ເອກະສານສຳຄັນຕ່າງໆອີກຈໍາ
ນວນໜຶ່ງ.

ໂອ	ກາດ	ດັ່ງ	ກ່າວ,	 ຄະ
ນະໄດ້ປະກອບຄຳຄິດຄຳເຫັນ
ແລະ	ໄດ້ຖາມເຈາະຈ້ີມຕ່ໍບາງບັນ
ຫາທ່ີເຫັນວ່າການຈັດຕ້ັງປະຕິບັດ
ວຽກງານຜ່ານມາພົບຂ້ໍສະດວກ,
ຂ້ໍຫຍຸ້ງຍາກ,	 ເນ່ືອງຈາກສາເຫດ
ອັນໃດ,	 ຈະຊ່ວຍກັນຊຸກຍູ້ພາກ
ສ່ວນກ່ຽວຂ້ອງແກ້ໄຂ	 ແລະ	 ມີ
ທິດທາງແຜນການແກ້ໄຂແນວ
ໃດໃນຕໍ່ໜ້າ	 ເພື່ອເຮັດໃຫ້ວຽກ
ງານດັ່ງກ່າວດີຂຶ້ນກວ່າເກົ່າ.

(ແສງພອນ	ອິນນະລົງ)

ກອງປະຊຸມຄ້ັງນ້ີ	 ແມ່ນ
ເພ່ືອພົບປະ	ແລະ	ເຮັດວຽກຮ່ວມ
ກັນລະຫວ່າງສະພາປະຊາຊົນ
ແຂວງບ່ໍແກ້ວ	 ກັບອົງການກວດ
ສອບປະຈໍາພາກເໜືອ	 ກ່ອນການ
ດໍາເນີນການກວດສອບບົດສະ
ຫລຸບຂາດຕົວການຈັດຕ້ັງປະຕິ
ບັດແຜນງບົປະມານແຫ່ງລັດ	 ປະ
ຈໍາປີ	 2021	ຂອງແຂວງບ່ໍແກ້ວ
ແລະ	 ເພ່ືອເປັນການແລກປ່ຽນຂ້ໍ
ມູນ,	ຂ່າວສານ	ທັງແລກປ່ຽນຄໍາ
ຄິດຄໍາເຫັນຕ່ໍມາດຕະການແກ້ໄຂ
ຜົນການກວດສອບຕາມມະຕິ
ສະພາປະຊາຊົນແຂວງ,	 ຄໍາແນະ
ນໍາຂອງຄະນະກວດສອບ	 ແລະ
ເປົ້າໝາຍຖືກກວດສອບ.
(ນາງ	ຂັນຖະໜອມ	ແກ້ວມະນີ)

ໂອ້ລົມຂອງສະຫາຍ	ທອງລຸນ	ສີ
ສຸລິດ	ເລຂາທິການໃຫຍ່,	ປະທານ
ປະເທດ	 ຕໍ່ກອງປະຊຸມໃຫຍ່ຜູ້
ແທນແມ່ຍິງລາວທ່ົວປະເທດ	ຄ້ັງ
ທີ	 VIII	 ຄັ້ງວັນທີ	 19	 ພະຈິກ
2021	 ທີ່ຫໍປະຊຸມແຫ່ງຊາດ.
ພ້ອມດຽວກັນນີ້,	 ຍັງຮຽກຮ້ອງ
ໃຫ້ສະມາຊິກເອ້ືອຍນ້ອງແມ່ຍິງ
ໃຫ້ສ້າງຕົນເອງໃຫ້ມີຄວາມເຂ້ັມ
ແຂງ,	 ພ້ອມກັນປູກຈິດສຳນຶກ,
ອົບຮົມບ່ົມສອນລູກຫລານ,	 ເຕ້ົາ
ໂຮມຄວາມສາມັກຄີ,	 ອະນຸລັກ
ຮັກສາຮີດຄອງປະເພນີ,	 ພ້ອມ
ກັນຊີ້ນຳໆພາວຽກງານພາຍໃນ
ຂົງເຂດທ່ີຕົນຮັບຜິດຊອບໃຫ້
ປະສົບຜົນສຳເລັດຕາມຄາດ
ໝາຍທີ່ວາງໄວ.
(ນາງ	ຄອນສະຫວັນ	ເມກສະຫວັນ)



;aomu @&{@)}W&}@W@@ 50jk;ltrkxt-k-qo0Aoc0;’

lr0 v5fq,w- mk[mk,Ijk’dqf\kp 
# lt[a[ .o0q’g0fglf4tdyf

(ສພຊ)ວັນທີ17ພຶດ
ສະພາ 2022 ຢູ່ທີ່ຫ້ອງປະຊຸມ
ສາຂາທະນາຄານແຫ່ງສປປລາວ
ພາກເໜືອແຂວງອຸດົມໄຊ,ສະ
ພາປະຊາຊົນແຂວງ (ສພຂ) ອຸ
ດົມໄຊ ໄດ້ຈັດກອງປະຊຸມທາບ
ທາມຮ່າງກົດໝາຍ ຈຳນວນ 3
ສະບັບໃນຂົງເຂດເສດຖະກິດຄື:
ຮ່າງກົດໝາຍວ່າດ້ວຍການປັບ
ປຸງບາງມາດຕາວ່າດ້ວຍນ້ໍາ ແລະ
ຊັບພະຍາກອນນ້ໍາ, ຮ່າງກົດໝາຍ
ວ່າດ້ວຍເງນິຕາຕ່າງປະເທດ (ສະ
ບັບປັບປຸງ)ແລະຮ່າງກົດໝາຍ
ວ່າດ້ວຍການສົ່ງເສີມຈຸລະວິສາ
ຫະກິດ, ວິສາຫະກິດຂະໜາດ
ນ້ອຍແລະຂະໜາດກາງໂດຍ
ການເປັນປະທານຂອງທ່ານ ຄໍາ
ດີວົງລ້ອມປະທານສພຂອຸດົມ
ໄຊ,ມີຮອງປະທານສພຂ,ສະ
ມາຊິກສະພາແຫ່ງຊາດຊຸດທີIX
ປະຈຳເຂດເລືອກຕັ້ງທີ 4 ອຸດົມ
ໄຊ, ຫົວໜ້າ-ຮອງຫົວໜ້າພະ
ແນກ ພ້ອມດ້ວຍຄະນະ, ມີຮອງ
ຫົວໜ້າສາຂາທະນາຄານແຫ່ງ
ສປປລາວ ພາກເໜືອ ແຂວງອຸ
ດົມໄຊ, ສະມາຊິກສະພາປະຊາ
ຊົນແຂວງ, ຄະນະຮັບຜິດຊອບ,
ແຂກເຊີນ ແລະ ວິຊາການຂະ

ແໜງກ່ຽວຂ້ອງເຂົ້າຮ່ວມ.
ໃນກອງປະຊຸມ, ຄະນະ

ຮັບຜິດຊອບໄດ້ຜ່ານບົດລາຍງານ
ການຈັດຕ້ັງປະຕິບັດການທາບ
ທາມໂດຍຫຍໍ້ ເພື່ອໃຫ້ບັນດາ
ຜູ້ແທນທີ່ເຂົ້າຮ່ວມ ພ້ອມກັນ
ຄົ້ນຄ້ວາປະກອບຄຳຄິດຄຳເຫັນ
ກ່ຽວກັບການລາຍງານ ແລະ
ຕາມຄຳຖາມເຈາະຈີ້ມຂອງປະ
ທານກອງປະຊຸມ ເປັນຕົ້ນແມ່ນ
ຮ່າງກົດໝາຍວ່າດ້ວຍການປັບ
ປຸງບາງມາດຕາຂອງກົດໝາຍວ່າ
ດ້ວຍນ້ຳ ແລະ ຊັບພະຍາກອນ
ນໍ້າ ເຊິ່ງປະກອບດ້ວຍມາດຕາ
36 ເປ້ົາໝາຍການນໍາໃຊ້ແຫລ່ງ
ນ້ໍາ,ມາດຕາ36/1ການອວ່າຍ
ແລວນໍ້າ ແລະ ມາດຕາ 36/2
ອົງການລັດທ່ີມີສິດຕົກລົງການ

ll0 xt9eg,nv’g’yo g0QkIj;,
mk[mk,Ijk’dqf\kp & lt[a[ 

 (ສພຊ)ວັນທີ12ພຶດ
ສະພາ 2022 ຢູ່ທີ່ຫ້ອງປະຊຸມ
ທາງໄກຫ້ອງວ່າການເມືອງເມືອງ
ເງນິແຂວງໄຊຍະບູລີ,ທ່ານນາງ
ສີຈົມ ບຸນມານະທຳ ຮອງເລຂາ
ພັກເມືອງ, ສະມາຊິກສະພາປະ
ຊາຊົນແຂວງ ປະຈຳເມືອງເງິນ
ພ້ອມດ້ວຍຄະນະແລະພາກສ່ວນ
ທີກ່ຽວຂ້ອງ ໄດ້ເຂົ້າຮ່ວມກອງ
ປະຊຸມທາບທາມຮ່າງກົດໝາຍ
5ສະບັບ (ແບບລະບົບທາງໄກ)
ເຊິ່ງຈັດຂ້ືນໂດຍສະພາປະຊາຊົນ
ແຂວງໄຊຍະບູລີ ໂດຍການເປັນ
ປະທານຂອງທ່ານເພັງນິລັນຄຳ
ພັນເພັງ  ປະທານສະພາປະຊາ

lr0 lk]t;ao 
mk[mk,dqf\kp @ lt[a[

(ສພຊ) ໂດຍປະຕິບັດ
ຕາມແຈ້ງການຂອງຄະນະເລຂາ
ທິການສະພາແຫ່ງຊາດ, ໃນວັນ
ທີ17ພຶດສະພາ2022ທ່ີຫ້ອງ
ປະຊຸມຮັບຮອງສະໂມສອນແຂວງ,
ສະພາປະຊາຊົນແຂວງ ໄດ້ຈັດ
ກອງປະຊຸມທາບທາມກົດໝາຍ
ຈໍານວນ2ສະບັບພາຍໃຕ້ການ
ເປັນປະທານຂອງທ່ານ ສີເຮັງ
ຫອມສົມບັດ ປະທານສະພາປະ
ຊາຊົນແຂວງ (ສພຂ), ມີທ່ານ
ຮອງປະທານ ສພຂ ພ້ອມດ້ວຍ
ຄະນະປະຈໍາສະພາປະຊາຊົນແຂວງ,
ຄະນະກໍາມະການ, ຄະນະເລຂາ
ທິການ ສພຂ; ມີຕາງໜ້າຈາກ
ສານປະຊາຊົນແຂວງ, ອົງການ
ໄອຍະການປະຊາຊົນແຂວງ,ກອງ
ບັນຊາການປ້ອງກັນຄວາມສະ

ຊົນແຂວງ.
 ວາລະດຳເນີນກອງປະ
ຊຸມ, ສະມາຊິກສະພາປະຊາຊົນ
ແຂວງ ແລະ ພາກສ່ວນທ່ີກ່ຽວ
ຂ້ອງ ກໍ່ໄດ້ພ້ອມກັນຄົ້ນຄວ້າ
ແລະປະກອບຄຳເຫັນໃສ່5ຮ່າງ
ກົດໝາຍຄື: ຮ່າງກົດໝາຍວ່າ
ດ້ວຍການປັບປຸງບາງມາດຕາຂອງ
ກົດໝາຍວ່າດ້ວຍສານປະຊາຊົນ;
ຮ່າງກົດໝາຍວ່າດ້ວຍການປັບ
ປຸງບາງມາດຕາຂອງກົດໝາຍວ່າ
ດ້ວຍນ້ຳ ແລະ ຊັບພະຍາກອນ
ນ້ຳ; ຮ່າງກົດໝາຍວ່າດ້ວຍການ
ຄຸ້ມຄອງເງນິຕາຕ່າງປະເທດ; ຮ່າງ
ກົດໝາຍວ່າດ້ວຍການຄຸ້ມຄອງ

ອາວຸດແລະວັດຖຸລະເບີດ;ຮ່າງ
ກົດໝາຍວ່າດ້ວຍການສ່ົງເສີມຈຸ
ລະວິສາຫະກິດ, ວິສາຫະກິດຂະ
ໜາດນ້ອຍແລະກາງ.
 ທັງໝົດນີ້, ກໍເພື່ອປັບ
ປຸງບາງມາດຕາຂອງກົດໝາຍ,
ເຮັດໃຫ້ກົດໝາຍທັງ 5 ສະບັບ
ມີເນ້ືອໃນ ຮັດກຸມຄົບຖວ້ນ ເພ່ືອ
ຜົນປະໂຫຍດລວມສູງສຸດຂອງ
ຊາດ, ຂອງປະຊາຊົນຮັບປະກັນ
ຄວາມຍຸຕິທໍາ ແລະ ສົມເຫດສົມ
ຜົນສາມາດຈັດຕັ້ງປະຕິບັດໄດ້.

(ອິນແປງແຫວນຄຳ)

lr0 w-lq,[6o dP,7;k,rhv,
fegouo @ dv’xt-5,

(ສພຊ) ໃນຕອນເຊົ້າ
ຂອງວັນທີ17ພຶດສະພາ2022
ຄະນະເລຂາທິການສະພາປະຊາ
ຊົນແຂວງໄຊສົມບູນໄດ້ເປີດກອງ
ປະຊຸມທ່ີຫ້ອງປະຊຸມຂອງຕົນ
ພາຍໃຕ້ການເປັນປະທານຂອງ
ທ່ານ ບີ ເຮີ່ ຮອງເລຂາທິການ
ສະພາປະຊາຊົນແຂວງ; ມີຫົວ
ໜ້າ-ຮອງຫົວໜ້າຂະແໜງ ຕະ
ຫລອດຮອດພະນັກງານ, ວິຊາ
ການເຂົ້າຮ່ວມຢ່າງພ້ອມພຽງ.

ທັງນ້ີ, ກໍເພ່ືອຮັບປະກັນ
ໃຫ້ແກ່ການກະກຽມ ແລະ ດໍາ
ເນີນກອງປະຊຸມຕິດຕາມກວດກາ

ອວ່າຍແລວນໍ້າ,ມາດຕາ67ຂໍ້
ຫ້າມທ່ົວໄປຕ່ໍການກໍານົດເນື້ອ
ໃນຂອງ 4 ມາດຕານີ້ ໂດຍສະ
ເພາະມາດຕາ 36/2 ອົງການລັດ
ທ່ີມີສິດຕົກລົງການອວ່າຍແລວ
ນໍ້າ ທີ່ກໍານົດກ່ຽວກັບຂອບເຂດ
ສິດແລະໜ້າທ່ີຂອງອົງການລັດ
ໃນການຕົກລົງອວ່າຍແລວນໍ້າ
ເຊິ່ງປະກອບດ້ວຍ3ລະດັບຄື:
ສະພາແຫ່ງຊາດ, ລັດຖະບານ
ແລະສະພາປະຊາຊົນຂັ້ນແຂວງ.

ການປັບປຸງບາງມາດຕາ
ຂອງກົດໝາຍສະບັບນີ້ ກໍເພື່ອ
ເຮັດໃຫ້ວຽກງານອວ່າຍແລວນ້ໍາ
ມີຄວາມຖືກຕ້ອງ ແລະ ສອດ
ຄ່ອງກັບການຈັດຕ້ັງປະຕິບັດຕົວ
ຈິງຈ່ຶງໄດ້ປັບປຸງ2ມາດຕາແລະ
ເພີ່ມເຂົ້າໃໝ່2ມາດຕາ.

ນອກຈາກນັ້ນ, ຄະນະ
ຮັບຜິດຊອບໄດ້ສືບຕ່ໍສະເໜີຮ່າງ
ກົດໝາຍວ່າດ້ວຍເງິນຕາຕ່າງປະ
ເທດ(ສະບັບປັບປຸງ)ແລະຮ່າງ
ກົດໝາຍວ່າດ້ວຍການສ່ົງເສີມຈຸ
ລະວິສາຫະກິດ, ວິສາຫະກິດຂະ
ໜາດນ້ອຍແລະຂະໜາດກາງ;
ປະທານກອງປະຊຸມໄດ້ມີຄໍາເຫັນ
ແລະ ໄດ້ຊີ້ນຳໃນການປະກອບ
ຄໍາຄິດຄໍາເຫັນຂອງບັນດາທ່ານ
ຜູ້ແທນກອງປະຊຸມແລະໄດ້ສົນ
ທະນາ, ປະກອບຄໍາຄິດຄໍາເຫັນ
ຕາມຄໍາຖາມເຈາະຈີ້ມຂອງປະ
ທານ ແບບກົງໄປກົງມາ ແລະ
ເລິກເຊ່ິງ,ກວ້າງຂວາງແລະໄດ້
ເນື້ອໃນຈະແຈ້ງ ເພື່ອເປັນຂໍ້ມູນ
ໃຫ້ສະມາຊິກສະພາແຫ່ງຊາດ
ຊຸດທີ IX ປະຈຳເຂດເລືອກຕັ້ງ
ທີ 4 ອຸດົມໄຊ ປະກອບຄໍາຄິດ
ຄໍາເຫັນໃສ່ບັນດາຮ່າງກົດໝາຍ
ຕ່າງໆ ທີ່ຈະນໍາເຂົ້າຜ່ານໃນວາ
ລະດໍາເນີນກອງປະຊຸມສະໄໝສາ
ມັນເທື່ອທີ 3 ຂອງສະພາແຫ່ງ
ຊາດຊຸດທີ IX ເພື່ອຄົ້ນຄວ້າພິ
ຈາລະນາແລະຮັບຮອງເອົາ.

(ແສງພອນອິນນະລົງ)

ກ່ຽວກັບການຈັດຕ້ັງປະຕິບັດກົດ
ໝາຍ ທີ່ຕິດພັນກັບການຈັດຕັ້ງ
ປະຕິບັດໃນຂົງເຂດເສດຖະກິດ,
ຂົງເຂດວັດທະນະທໍາ-ສັງຄົມ
ແລະ ຂົງເຂດຍຸຕິທໍາ ທີ່ຈະມາ
ຮອດໃນໄວໆນີ້້.

ທ່ານບີ ເຮີ່ ໃຫ້ຮູ້ວ່າ:
ກອງປະຊຸມຄ້ັງນ້ີ ກໍເພ່ືອເປັນການ
ມອບໜ້າທ່ີຄວາມຮັບຜິດຊອບ
ໃຫ້ແກ່ພະນັກງານພາຍໃນສະພາ
ປະຊາຊົນແຂວງທ່ີນອນຢູ່ໃນແຕ່
ລະໜ້າວຽກງານໄດ້ກຽມຄວາມ
ພ້ອມ, ຮັດແໜ້ນຄວາມສາມັກຄີ
ແລະ ຈ່ົງພ້ອມກັນຈັດຕ້ັງປະຕິບັດ

ຕາມຂ້ໍຕົກລົງ ວ່າດ້ວຍການແຕ່ງ
ຕ້ັງຄະນະຮັບຜິດຊອບກະກຽມ
ແລະ ດໍາເນີນກອງປະຊຸມຄ້ົນຄວ້າ
ແລະປະກອບຄໍາຄິດເຫັນໃສ່ຮ່າງ
ກົດໝາຍຈໍານວນ9ສະບັບຢູ່
ແຂວງໄຊສົມບູນໃຫ້ລ້ອນຕາມ
ສິດແລະໜ້າທ່ີຂອງຕົນ.ພ້ອມ
ລົງເລິກແຕ່ລະອະນຸກໍາມະການ,
ກໍານົດດ້ານຮູບການ, ວິທີການ
ດໍາເນີນກອງປະຊຸມ, ກໍານົດເນ້ືອ
ໃນ ແລະ ລາຍງານການເຄື່ອນ
ໄຫວການຈັດຕ້ັງປະຕິບັດວຽກ
ງານໃຫ້ຂ້ັນເທິງເປັນປົກກະຕິແຕ່
ລະໄລຍະ;ການເຄ່ືອນໄຫວວຽກ

ງານຂອງແຕ່ລະອະນຸກໍາມະການ
ເພື່ອເຮັດໃຫ້ການກະກຽມແລະ
ດໍາເນີນກອງປະຊຸມບັນລຸຕາມຈຸດ
ປະສົງ, ລະດັບຄາດໝາຍທີ່ວາງ
ໄວ້ ທັງມີຄວາມຮັບຄວາມຮັບ
ຜິດຊອບຕໍ່ຜົນສໍາເລັດ ແລະ ຂໍ້
ຄາດຕົກບົກຜ່ອງ ຕໍ່ຂັ້ນເທິງໃນ
ການກະກຽມແລະດໍາເນີນກອງ
ປະຊຸມໃນຄັ້ງນີ້; ຮຽກໂຮມປະ
ຊຸມບັນດາອະນຸກໍາມະການຕ່າງໆ
ເພ່ືອກວດກາຕິດຕາມວຽກງານ
ແລະ ລາຍງານໃນການກະກຽມ
ດ້ານຕ່າງໆ ພາຍຫລັງສໍາເລັດກອງ
ປະຊຸມ ສະຫລຸບຖອດຖອນບົດ
ຮຽນ ໃຫ້ທັນເວລາ ແລະ ລາຍ
ງານໃຫ້ຂັ້ນເທິງຮັບຊາບ; ຂໍທິດ
ຊ້ີນໍາຈາກຄະນະປະຈໍາສະພາແຫ່ງ
ຊາດປະຈໍາເຂດເລືອກຕ້ັງ,ການ
ນໍາຂັ້ນແຂວງ, ພົວພັນປະສານ
ສົມທົບກັບບັນດາພະແນກການ,
ອົງການ, ກົມກອງຕ່າງໆ ທ່ີກ່ຽວ
ຂ້ອເພື່ອໃຫ້ຄວາມຮ່ວມມື ແລະ
ອໍານວຍຄວາມສະດວກ ຕໍ່ການ
ຈັດຕັ້ງປະຕິບັດ ໃນການເຄື່ອນ
ໄຫວວຽກງານ ທີ່ຈະໄດ້ດໍາເນີນ
2 ກອງປະຊຸມດັ່ງກ່າວ ມາຂ້າງ
ເທິງນ້ີໃຫ້ມີສະຖຽນລະພາບທ່ີດີ.
(ນາງອໍາໄພພອນແກ້ວວິໄລ)

ຫງ ົບແຂວງ, ກອງບັນຊາການ
ທະຫານແຂວງ, ພະແນກຍຸຕິທໍາ,
ອົງການກວດກາລັດແຂວງ, ພະ
ແນກພາຍໃນ,ພະນັກງານກ່ຽວ
ຂ້ອງສພຂເຂົ້າຮ່ວມ.

ກົດໝາຍວ່າດ້ວຍສານ
ປະຊາຊົນ (ສະບັບປັບປຸງບາງ
ມາດຕາ); ກົດໝາຍວ່າດ້ວຍການ
ຄຸ້ມຄອງອາວຸດເສິກແລະວັດຖຸ
ລະເບີດ ເຊິ່ງຜູ້ເຂົ້າຮ່ວມກອງປະ
ຊຸມໄດ້ສຸ່ມໃສ່ຄົ້ນຄວ້າປະກອບ
ຄໍາຄິດ, ຄໍາເຫັນຢ່າງກົງໄປກົງມາ
ດ້ວຍເຫດຜົນ ແລະ ຍົກເອົາປະ
ສົບການ, ບົດຮຽນ ໃນການປະ
ຕິບັດວຽກງານຕົວຈິງມາແລກ
ປ່ຽນຄຳຄິດ, ຄຳເຫັນ, ນຳກັນ
ຕາມເນື້ອໃນການເຈະຈີ້ມຂອງ
ບາງມາດຕາແລະມາດຕາອ່ືນໆ

ທີ່ມີຄວາມສົນໃຈ; ທັງໝົດນີ້
ຄະນະກໍາມະການຍຸຕິທໍາ ແລະ
ປ້ອງກັນຊາດ-ປ້ອງກັນຄວາມສະ
ຫງບົສພຂຈະໄດ້ສັງລວມຄວາມ
ຄິດເຫັນຂອງພາກສ່ວນກ່ຽວຂ້ອງ
ເພ່ືອເຮັດໃຫ້ກົດໝາຍທ່ີນໍາມາ
ທາບທາມໃນຄັ້ງນີ້ ສາມາດນໍາ
ເຂ້ົາພິຈາລະນາໃນກອງປະຊຸມສະ
ໄໝສາມັນເທ່ືອທີ3ສະພາແຫ່ງ
ຊາດ ໃນຕໍ່ໜ້າ; ແນໃສ່ຮັບປະ
ກັນໃຫ້ສັງຄົມມີຄວາມສະຫງົບ,
ເປັນລະບຽບຮຽບຮ້ອຍ, ປະຊາ
ຊົນສາມາດເຂ້ົາເຖິງຂະບວນການ
ຍຸຕິທຳຫລາຍຂຶ້ນກວ່າເກົ່າ ເຮັດ
ໃຫ້ການຄຸ້ມຄອງລັດຄຸ້ມຄອງສັງ
ຄົມມີຄວາມຍຸຕິທຳແລະໂປ່ງໃສ.
(ນາງຄັດສອນຮຸ່ງສະຫວ່າງ)

ກຽມຄວາມ ພ້ອມ     ວານ ຫາມ ວນໝູ່
ອອກ ແຮງ ງານ ຮ່ວມ ຫ້ອງ    ກຽມພ້ອມ ຮັບ ມື

j ຄູບ ອກວັນ ເດັກນ້ອຍ     ກຽມປູກ ພຶກສາ
ຢາຍ ຄົນ ຂຸມ      ປູກ ກັນຄົນ ຕົ້ນ
ຕອນ ນີ້ ຄຳນຶງ ພໍ ້     ຄຳ ຄູ ສອນ ກ່າວ
ມະ ໂນ ພາບ ຕ່ອຍ ຕ້ອງ      ເຫັນ ໄດ ້ຄ່າ ຄຸນ

j ພ ໍແຕ່ ມາ ຮອດ ບ້ານ     ຫາ ໜໍ ່ແນວ ພັນ
ຍຸງ ຍາງ ແດງ      ປູກຝັງ ດິນ ໄວ້
ສີຂຽວ ເຂັ້ມ       ເຕັມ ມື ພຽນປູກ
ຫາກ ເມື່ອ ມັນ ໃຫຍ ່ຂຶ້ນ    ຢືນ ຕົ້ນ ຮົ່ມ ເຢັນ

j ລົງມື ປຸນ ປູກ ເບ້ຍ     ວັນ ຜ່ານ ຫລາຍ ປີ
 ແຍງ ລຳ ໃບ       ໃຫຍ ່ກາຍ ຫົວ ພົ້ນ
 ເປັນ ແນວ ລ້ອມ     ປັບ ຈູ ນອາກາດ
 ແປງ ປ່ຽນ ໂລກ ເຮັ່ງ ຮ້ອນ    ຄືນ ໃຫ້ ຊຸ່ມ ເຢັນ

j ໃຫຍ ່ຂຶ້ນ ຮຽມຈຶ່ງ ຮູ້     ຫາກ ປູກ ຢູ່ ຄົນ ດຽວ
 ແຕ່ ວ່າ ຫລາຍ ຄົນ ຕັດ      ແບ່ງປັນ ນຳ  ໃຊ້
ຈື່ງ ໄດ ້ມາ ຂ ໍຮ້ອງ     ຫາ ຄົນ ໂຮມ ຮ່ວມ
ຊວນປູກ ຢຸດ ໂຄ່ນ ໄມ້     ຮັກສາ ໄວ ້ຊ່ວຍ ກັນ   ແດ່ທ້ອນ!

# ໂດຍ: ສາວແວ່ນ

ແສງສີຟ້າ ແມ່ນແສງທີ່ມີພະ
ລັງງານສູງ ເຊິ່ງປະສົມຢູ່ໃນແສງສີຂາວ 
ທີ່ມະນຸດສັງເກດເຫັນໄດ້ ແລະ ຢູ່ອ້ອມ
ຮອບຕົວເຮົາ ມັນສາມາດສົ່ງຜົນຕໍ່ຜິວ
ໜັງຂອງເຮົາໄດ້ຢ່າງບໍ່ຄາດຄິດ ເພາະ
ເປັນແສງທ່ີສາມາດພົບໄດ້ໃນແສງ
ແດດ, ດອກໄຟຟູອໍເຣນ ເຊັນ: ຈາກ
ໜ້າຈໍໂທລະສັບ, ຄອມພິວເຕີ, ໂທລະ
ພາບ ແລະ ຈໍແອວອີດີ; ສະນັ້ນ, ຖ້າ
ໃຜຄິດວ່ານັ່ງຢູ່ໜ້າຈໍຄອມພິວເຕີ ແລະ 
ໂທລະສັບ ຢູ່ພາຍໃນເຮືອນ ຫລື ໃນ
ຫ້ອງການ ຫລື ໃຊ້ຄີມກັນແດດເປັນ
ປະຈຳ ແລ້ວຈະປອດໄພຈາກແສງສີຟ້າ 
ທ່ານຄວນຈະຄິດທົບທວນໃໝ່ອີກຄ້ັງ.

ຜົນກະທົບແສງສີຟ້າມີຄື:
- ເຮັດໃຫ້ເກີດສານອະນຸມູນ

ອິດສະຫລະ ທີ່ມີສ່ວນຊ່ວຍກະຕຸ້ນ
ການຜະລິດເອັນຊາຍ ທີ່ທຳລາຍຄໍລາ
ເຈນ (Collagen) ແລະ ອີລາດສຕິນ 
(Elastin) ໃນຜິວໜັງ, ເຮັດໃຫ້ເຊວ
ຜິວໜັງເສື່ອມສະພາບໄວກ່ວາປົກກະ
ຕິ ພາໃຫ້ເກີດຮອຍຫ່ຽວງ່າຍ, ຜິວ
ຂາດຄວາມຊຸ່ມຊື່ນ ແລະ ແກ່ກວ່າໄວ;

- ໃນຕອນກາງຄືນ ແສງສີ

- ເຮັດໃຫ້ເກາະປ້ອງກັນຜິວ
ອ່ອນແອລົງ, ສີຜິວບໍ່ສະໝໍ່າສະເໝີ 
ຈາກການສຶກສາຂອງນັກຄ້ົນຄວ້າຊາວ
ຍີ່ປຸ່ນ ໃນປີ 2008 ໂດຍເອົາໜູທົດ
ລອງ ພົບວ່າແສງສີຟ້າແຊກແຊງການ
ຟື້ນຟູເກາະປ້ອງກັນຜິວໜັງ;

- ລົບກວນການເຮັດວຽກ
ຂອງຮໍໂມນທ່ີຊ່ວຍໃຫ້ນອນຫລັບ 
ເຮັດໃຫ້ນອນບໍ່ຫລັບ ແລະ ສົ່ງຜົນ
ເສຍຫາຍໂດຍທາງອ້ອມ ເຮັດໃຫ້ຜິວ
ໜັງຂອງເຮົາຊຸດໂຊມ.

ນອກຈາກແສງສີຟ້າ ຈະເປັນ
ອັນຕະລາຍຕໍ່ຜິວໜັງແລ້ວ ຍັງເປັນອັນ
ຕະລາຍຕໍ່ດວງຕາ ເພາະມັນເປັນຕົວ
ການສຳຄັນ ທີ່ພາໃຫ້ເກີດພາວະຕາ

ຟ້າຈະລົບກວນການເຮັດວຽກຂອງ
ຮ່າງກາຍ ເຮັດໃຫ້ຜິວໜັງຜິດປົກກະ
ຕິຈາກທີ່ຄວນຈະເປັນ ແລະ ສົ່ງຜົນ
ກະທົບຕ່ໍຂະບວນການຟື້ນຟູຕາມທຳ
ມະຊາດຂອງຜິວໜັງ ເຮັດໃຫ້ຜິວໜັງ
ແກ່ກວ່າໄວ ເພາະແສງສີຟ້າ ເປັນຕົວ
ການເຮັດໃຫ້ຜິດໜັງເກີດຄວາມຮັບ
ຮູ້ຜິດວ່າເປັນເວລາກາງເວັນ;

- ກະຕຸ້ນການເກີດຝ້າ, ກະ, 
ຝ້າແດດຝັງເລິກ, ຈຸດດ່າງດຳ, ຜິວ
ໝອງຄ້ຳ ເຊັ່ນດຽວກັນກັບແສງຢູວີເອ 
ແລະ ຢູວີບີ;

- ແສງສີຟ້າ ສາມາດເຮັດໃຫ້
ເກີດການອັກເສບຂອງຜິວໜັງ ແລະ 
ເຮັດໃຫ້ເກີດຈຸດດ່າງດຳ;

ເມື່ອຍ-ອ່ອນເພຍ, ຕາແຫ້ງ, ຕາລາຍ, 
ຕາມົວ ແລະ ນ້ຳຕາໄຫລ; ນອກຈາກ
ນີ້, ການພົບເຈິກັບແສງສີຟ້າເປັນເວ
ລາດົນໆ ຍັງເຮັດໃຫ້ຈໍປະສາດຕາ
ເສື່ອມໂຊມລົງເທື່ອລະໜ້ອຍ ເນື່ອງ
ຈາກຄື້ນແສງພະລັງງານສູງ ຈະຊັກນຳ
ໃຫ້ການສ້າງອະນຸມູນອິດສະຫລະ ເຮັດ
ໃຫ້ເຊວຄ່ອຍໆເສື່ອມລົົງ ເຊິ່ງຜູ້ຍິງຈະ
ມັກເປັນພະຍາດນີ້ຫລາຍກວ່າຜູ້ຊາຍ.

ວິທີປ້ອງກັນ
- ຫລຸດຜ່ອນການຫລິ້ນໂທ

ລະສັບມືຖື ຫລື ແທັບເລັດໃຫ້ໜ້ອຍ
ລົງ ໂດຍສະເພາະໃນຕອນກາງຄືນ.

- ປັບແສງໜ້າຈໍຄອມພິວເຕີ 
ຫລື ໂທລະສັບມືຖື ໃຫ້ເບົາບາງລົງ 
ແລະ ບໍ່ແຈ້ງຈົນເກີນໄປ;

- ຕິດຟີມປ້ອງກັນແສງສີຟ້າ
ໃສ່ໜ້າຈໍຄອມພິວເຕີ, ໂທລະສັບມືຖື 
ແລະ ແທັບເລັດ;

- ຊອກຫາກິດຈະກຳເຮັດໃນ
ເວລາຫວ່າງ ແທນທີ່ຈະຢູ່ກັບໜ້າຈໍ 
ເຊັ່ນ: ອ່ານປຶ້ມ, ຫລິ້ນກິລາ...;

- ໃຊ້ຜະລິດຕະພັນບຳລຸງຜິວ 
ຫລື ຄວາມຊຸ່ມຊື່ນທີ່ມີສານລູທີນ, ເບ
ຕາເຄໂລທີນ, ວິຕາມິນຊີ ຫລື ສານ
ຕ້ານອະນຸມູນອິດສະລະ (Antioxidant) 
ເພື່ອຊ່ວຍປົກປ້ອງຜິວ ແລະ ກະຕຸ້ນ
ການຜະລິດຄໍລາເຈນໃຫ້ແກ່ຜິວ.

- ໃຊ້ຄີມກັນແດດ ທີ່ມີຄຸນ
ສົມບັດປ້ອງກັນຢູວີ ແລະ ແສງສີຟ້າ.

ແປ ແລະ  ຮຽບຮຽງ: ນາກ ເມືອງມະໂນ

ແປ ແລະ  ຮຽບຮຽງ: ນາງ ປາກາລັກ ພົມມີໄຊ

ເມື່ອທ້າຍອາທິດຜ່ານມາ ໄດ້
ມີລາຍງານຂ່າວວ່າ: ກອງປະຊຸມບັນ
ດາລັດຖະມົນຕີຮັບຜິດຊອບການຄ້າ 
(MRT) ຂອງເວທີປາໄສເສດຖະກິດ
ອາຊີ-ປາຊີຟິກ (APEC) ໄດ້ໄຂຂຶ້ນ
ຢ່າງເປັນທາງການ ຢູ່ນະຄອນຫລວງ
ບາງກອກ ປະເທດໄທ ພາຍໃຕ້ການ
ເປັນປະທານຂອງທ່ານ ຢູຣິນ ລັກສະ
ນະວິສິດ ຮອງນາຍົກລັດຖະມົນຕີ ທັງ
ເປັນລັດຖະມົນຕີກະຊວງການຄ້າຂອງ
ປະເທດໄທ.

ກອງປະຊຸມຄັ້ງນີ້ ໄດ້ສຳເລັດ

 ອີງຕາມການລາຍງານຂ່າວ
ເມື່ອອາທິດຜ່ານມາ ໃຫ້ຮູ້ວ່າ: ທ່ານ 
ຮັສຊັນ ຊິກ ມູຫາມັດ ໄດ້ຮັບການ
ເລືອກຕ້ັງເປັນປະທານາທິບໍດີໂຊມາລີ 
ຫລັງ ຈາກ ການ ເລືອກ ຕ້ັງຮອບ ສຸດ ທ້າຍ 
ເປີດໃຫ້ສະເພາະສະ ມາ ຊິກ ລັດຖະສະ 
ພາ  ຈຳນວນ 327 ທ່ານ  ໄດ້ ລົງ ຄະ 
ແນນ ສຽງ ໂດຍຖືເປັນໄຊຊະນະເໜືອ
ທ່ານ ມູຫາເມັດ ອັບດຸລລາຮິ ຟາຣມາ
ໂຈ ຜູ້ນຳຄົນປັດຈຸບັນ ທີ່ໄດ້ດຳລົງຕຳ
ແໜ່ງມາຕັ້ງແຕ່ປີ 2017.

ເນື່ ອງຈາກບັນຫາຄວາມ
ປອດໄພໃນການຄຸ້ມຄອງການເລືອກ
ຕັ້ງຢ່າງກວ້າງຂວາງ ດັ່ງນັ້ນ, ການລົງ
ຄະແນນສຽງແມ່ນໄດ້ຈໍາກັດຢູ່ໃນວົງ
ສະມາຊິກລັດຖະສະພາ 328 ທ່ານ 

ເຊິ່ງສະມາຊິກທ່ານໜ່ຶງບໍ່ໄດ້ລົງຄະ
ແນນສຽງ  ໂດຍຜົນການລົງຄະແນນ
ສຽງປາກົດວ່າ: ທ່ານ ຮັສຊັນ ຊິກ 
ມູຫາມັດ  ໄດ້ ຮັບ 214 ສຽງ, ຊະນະ
 ທ່ານ ມູຫາເມັດ ອັບດຸລລາຮິ ຟາຣມາ
ໂຈ ທີ່ໄດ້ຄະແນນ 110 ສຽງ.

ການ ເລືອກ ຕັ້ງຄັ້ງນີ້ ແມ່ນ
ຮອບ  ທີ 3 ເຊິ່ງເປັນຮອບສຸດທ້າຍ 
ແມ່ນ ຊ້າ ໄປ ເກືອບ 15 ເດືອນ ຍ້ອນ 
ບັນຫາ ການ ປະ ທະ ກັນ  ແລະ  ບັນຫາ
ຄວາມປອດໄພ.

ທ່ານ ຮັສຊັນ ຊິກ ມູຫາມັດ 
 ໄດ້ ສາບານ ຕົວ ເຂ້ົາ ຮັບ ຕຳ ແໜ່ ງບໍ່ ດົນ
 ຫລັງ ຈາກ ການ ປະກາດ ຜົນ ການ ເລືອກ
 ຕັ້ງຄັ້ງ ສຸດ ທ້າຍ  ເຮັດ ໃຫ້ ຜູ້ ສະໜັບສະ
ໜຸນ ໃນ ນະຄອນຫລວງຂອງປະເທດ 

ສະແດງຄວາມ ຊົມ ເຊີຍ  ແລະ  ຍິງ ປືນ
 ຂຶ້ນ ສູ່ ທ້ອງຟ້າ  ເພື່ອ ສະຫລອງ ຜູ້ນຳ ຄົນ 
ໃໝ່ ທີ່ຈະຢູ່ໃນຕໍາແໜ່ງເປັນຜູ້ນໍາຂອງ
ປະເທດຈາກນີ້ໄປຕື່ມອີກ 4 ປີ.

ຜູ້ ນໍາ ຄົນ ໃໝ່ ຕ້ອງ ແກ້ ໄຂ ຜົນ
 ກະ ທົບ ຈາກ ໄພ ແຫ້ງ ແລ້ງ ທີ່ ອົງ ການ
 ສະ ຫະ ປະ ຊາ ຊາດ ໄດ້ ລະບຸ ວ່າ ປະ ຊາ ຊົນ
 ໂຊ ມາ ລີ 3,5 ລ້ານ ຄົນ ແມ່ນ ມີ ຄວາມ
 ສ່ຽງ ຕ່ໍ ຄວາມ ອຶດ ຢາກ ຢ່າງ ຮ້າຍ ແຮງ 
ແລະ ພາລະກິດອັນໃຫຍ່ຫລວງລໍຖ້າ
ຢູ່ແມ່ນບັນຫາການຍາດແຍ່ງດິນແດນ 
ແລະ ຜົນກະທົບຈາກການເພ່ີມຂ້ຶນຂອງ
ລາຄານໍ້າມັນເຊື້ອໄຟ ແລະ ອາຫານ. 

ແຫລ່ງຂໍ້ມູນ: BBC

ລົງດ້ວຍຜົນສຳເລັດອັນຈົບງາມ ພາຍ
ຫລັງດຳເນີນມາເປັນເວລາ 2 ວັນ ໃນ
ລະຫວ່າງວັນທີ 21-22 ພຶດສະພາ 
2022 ເຊິ່ງມີການເຂົ້າຮ່ວມຂອງຜູ້
ຕາງໜ້າທີ່ມາຈາກ 21 ປະເທດສະມາ
ຊິກ APEC ໂດຍກອງປະຊຸມຄັ້ງນີ້ 
ແມ່ນກອງປະຊຸມແບບເຊິ່ງໜ້າທໍາອິດ
ຂອງບັນດາລັດຖະມົນ ຕີການຄ້ າ 
APEC ໃນ 3 ປີຜ່ານມາ ຫລັງຈາກ
ບັນດາຂ້ໍຈໍາກັດດ້ານການເດີນທາງໄປ-
ມາ ຍ້ອນການແຜ່ລະບາດຂອງພະຍາດ
ໂຄວິດ-19 ໄດ້ຮັບການຍົກເລີກເທື່ອ

ລະກ້າວ. 
ໂຄງການດໍາເນີນງານຈຸດສຸມ

ຂອງກອງປະຊຸມຄັ້ງນີ້ ລວມມີບັນດາ
ບັນຫາດ້ານການຊຸກຍູ້ການຄ້າ ແລະ 
ການລົງທຶນໄລຍະຫລັງໂຄວິດ-19, 
ການຂາດຄວາມໝ້ັນຄົງດ້ານສະບຽງ
ອາຫານ, ລາຄາພະລັງງານເພີ່ມຂຶ້ນສູງ 
ແລະ ການເຄື່ອນໄຫວຟື້ນຟູການທ່ອງ
ທ່ຽວ ຫລັງໂລກລະບາດ.

ແຫລ່ງຂ່າວ: 
ກອງທັບປະຊາຊົນຫວຽດນາມ (ກປ)



;aomu @&{@)}W&}@W@@ PHOUTHEN PASAXON

ຜູ້ຊີ້ນຳ

ທ່ານ ສິງຄຳ ວົງພະຈັນ 

ຄະນະຊ່ຽວຊານທີ່ປຶກສາ
ທ່ານ ສີສຸພັນ ແສງສະຫວັນ 

ທ່ານ ວິເສດ ສະແຫວງສຶກສາ
ທ່ານ ຄຳວິສັນ ແກ້ວສຸວັນ 

ຫົວໜ້າບັນນາທິການ
ທ່ານ ປອ. ພິດສະໄໝ ບຸນວິໄລ

ທ່ານ ຂັນທະວີ ວົງພະຈັນ

ກອງບັນນາທິການ
ທ່ານ ນາງ ກົງໃຈ ແສງອຳພັນ
ທ່ານ ນາງ ກຸກກິກ ບຸດດາໄຊ

ທ່ານ ນາງ ໄຊໂສພາພອນ ມິ່ງມຸງຄຸນ

ອອກແບບຈັດໜ້າ
ທ່ານ ນາງ ກຸກກິກ ບຸດດາໄຊ
ທ່ານ ສົມນຶກ ແກ້ວໄຊຍະຈັກ

ກົດໝາຍວ່າດ້ວຍ ການແກ້ໄຂຄຳຮ້ອງທຸກ (ສະບັບປັບປຸງ)

ການອະທິບາຍຄໍາສັບ ໃນມາດຕາ 4 (ປັບປຸງ) ຂອງກົດໝາຍ
ວ່າດ້ວຍ ການແກ້ໄຂຄຳຮ້ອງທຸກ (ສະບັບປັບປຸງ) ມີທັງໝົດ 12 ຂໍ້. 
ໜັງສືພິມຜູ້ແທນປະຊາຊົນ ສະບັບນີ້ ຈະນໍາສະເໜີຕໍ່ບັນດາທ່ານຜູ້ອ່ານ
2 ຂໍ້ ແລະ ອີກ 10 ຂໍ້ ຈະພິມໃນສະບັບຕໍ່ໆໄປ

1. ພົນລະເມືອງ ໝາຍເຖິງ ພົນລະເມືອງລາວ, ຊາວຕ່າງດ້າວ, 
ຄົນຕ່າງປະເທດ ແລະ ຄົນບໍ່ມີສັນຊາດ ທີ່ດຳລົງຊີວິດ ຢູ່ ສປປລາວ;

2. ນິຕິບຸກຄົນ ໝາຍເຖິງ ການຈັດຕັ້ງ ຫລື ອົງການ ທີ່ຂຶ້ນທະ
ບຽນວິສາຫະກິດຊ່ຶງມີຊ່ື, ສະຖານທ່ີຕ້ັງສຳນັກງານ, ມີຊັບສົມບັດເປັນຂອງ
ຕົນເອງ, ມີສິດ ແລະ ພັນທະ ຕາມທີ່ໄດ້ກຳນົດໄວ້ໃນກົດໝາຍ;

ມາດຕາ 18 ການນໍາເຂົ້າຍານພາຫະນະທາງບົກແບບຊົ່ວຄາວ
ການນຳເຂົ້າຍານພາຫະນະທາງບົກແບບຊົ່ວຄາວ ມີ ສອງກໍລະນີ ດັ່ງນີ້:
1. ການນຳເຂົ້າຍານພາຫະນະທາງບົກແບບຊົ່ວຄາວ ທີ່ບໍ່ປ່ຽນປ້າຍທະ

ບຽນ ແມ່ນການນຳເຂົ້າເພື່ອ ທ່ອງທ່ຽວ, ຢ້ຽມຢາມ, ວາງສະແດງ, ຄົ້ນຄວ້າ, ວິ
ໄຈ, ທົດລອງ, ທົດສອບ, ສໍາຫຼວດ, ອອກແບບ, ຂົນສົ່ງ ສິນຄ້າ ແລະ ຜູ້ໂດຍ
ສານ. ຍານພາຫະນະທາງບົກທ່ີນຳເຂົ້າແບບຊົ່ວຄາວ ຕ້ອງຮັບປະກັນມາດຕະ
ຖານເຕັກນິກ, ຄວາມປອດໄພ ແລະ ສິ່ງແວດລ້ອມ ບົນພື້ນຖານການປະຕິບັດ
ຕາມສົນທິສັນຍາ ທີ່ ສປປລາວ ເປັນພາຄີ ແລະ ສັນຍາສາກົນ ກ່ຽວກັບການ
ຂົນສົ່ງທາງບົກລະຫວ່າງປະເທດ.

2. ການນຳເຂົ້າຍານພາຫະນະທາງບົກແບບຊົ່ວຄາວ ທີ່ປ່ຽນປ້າຍທະ
ບຽນ ຕ້ອງມີສະພາບເຕັກນິກດີ ແລະ ໃຫ້ປະຕິບັດ ດັ່ງນີ້:

1). ການນໍາເຂົ້າລົດ ເພື່ອຮັບໃຊ້ສໍານັກງານຜູ້ຕາງໜ້າ ຂອງຕ່າງປະ
ເທດປະຈໍາ ຢູ່ ສປປ ລາວ ຕ້ອງໄດ້ຂໍອະນຸຍາດນຳກະຊວງການຕ່າງປະເທດ ຊຶ່ງ
ມີກໍານົດເວລານໍາໃຊ້ ສອງປີ ແລະ ສາມາດຕໍ່ອາຍຸໄດ້;

2). ການນໍາເຂົ້າລົດ ເພື່ອນໍາໃຊ້ເຂົ້າໃນໂຄງການກໍ່ສ້າງທີ່ເປັນບຸລິມະ
ສິດ ຂອງລັດຖະບານ ລວມທັງເຂດເສດຖະກິດພິເສດ ໃນເວລານຳເຂົ້າ ຕ້ອງມີ
ການຮັບຮອງແຜນນຳເຂົ້າຈາກຂະແໜງການທີ່ກ່ຽວຂ້ອງ. 

ຍານພາຫະນະທາງບົກທີ່ນຳເຂົ້າແບບຊົ່ວຄາວ ພາຍຫຼັງສຳເລັດການປະ
ຕິບັດໜ້າທີ່ວຽກງານແລ້ວ ໃຫ້ນຳລົດດັ່ງກ່າວອອກຄືນ, ຖ້າຫາກບໍ່ນໍາອອກຄືນ 
ຈະຖືກປະຕິບັດມາດຕະການ ຕາມທີ່ໄດ້ກໍານົດໄວ້ໃນກົດໝາຍວ່າດ້ວຍພາສີ 
ແລະ ລະບຽບການທີ່ກ່ຽວຂ້ອງ.
ມາດຕາ 19 ມາດຕະຖານ ແລະ ເງື່ອນໄຂ ທາງດ້ານເຕັກນິກຂອງຍານພາຫະ
ນະທາງບົກ

ຍານພາຫະນະທາງບົກທີ່ຈະນຳເຂົ້າ ສປປ ລາວ ຕ້ອງມີຄຸນນະພາບຖືກ
ຕ້ອງຕາມມາດຕະຖານເຕັກນິກທີ່ ສປປລາວ ຮັບຮູ້ ແລະ ຕ້ອງມີເງື່ອນໄຂ ດັ່ງນີ້:

1. ພວງມະໄລຊ້າຍ, ຍົກເວັ້ນການນໍາເຂົ້າຊົ່ວຄາວ;
2. ລົດຈັກ ທີ່ມີຄວາມແຮງບໍ່ເກີນ ໜຶ່ງພັນຫົກຮ້ອຍ ຊີຊີ;
3. ມາດຕະຖານຄວາມປອດໄພ ແລະ ສິ່ງແວດລ້ອມ.

ມາດຕາ 20 ການດັດສົມການນຳໃຊ້ຍານພາຫະນະທາງບົກ

ກະຊວງໂຍທາທິການ ແລະ ຂົນສົ່ງ ປະສານສົມທົບກັບກະຊວງທີ່ກ່ຽວ
ຂ້ອງ ຄົ້ນຄວ້າກ່ຽວກັບການນຳໃຊ້ຍານພາຫະນະທາງບົກ ເພື່ອຫລຸດຜ່ອນຄວາມ
ໜາແໜ້ນຂອງການຈະລາຈອນ ແລະ ບໍ່ໃຫ້ມີຜົນກະທົບຕໍ່ສິ່ງແວດລ້ອມ ແລະ
 ສັງຄົມ ແລ້ວສະເໜີລັດຖະບານ ພິຈາລະນາດັດສົມການນຳໃຊ້ຍານພາຫະນະທາງ
ບົກໃນແຕ່ລະໄລຍະ.

ໝວດ ທີ 3
ການ ນໍາ ເຂົ້າ ຊິ້ນ ສ່ວນ  ແລະ ອາ ໄຫຼ່

ມາດຕາ 21 ການນໍາເຂົ້າຊິ້ນສ່ວນຍານພາຫະນະທາງບົກ
ຊິ້ນສ່ວນຍານພາຫະນະທາງບົກ ທີ່ອະນຸຍາດໃຫ້ນຳເຂົ້າ ມີ ສາມຮູບ

ແບບ ດັ່ງນີ້:
1. ຊີເຄດີ (Completely Knocked Down-CKD) ແມ່ນການນຳ

ເຂົ້າຊິ້ນສ່ວນຢູ່ໃນຮູບຮ່າງລັກ ສະນະທີ່ແກະ ແລະ ແຍກອອກຈາກກັນລະອຽດ 
ຊຶ່ງເປັນຊິ້ນສ່ວນພໍໃຜພໍມັນ, ເວັ້ນເສຍແຕ່ພາກສ່ວນຈັກ ຫຼື ໝໍ້ໄຟ ເພື່ອປະກອບ
ຢູ່ໂຮງງານໃນ ສປປລາວ;

2. ໄອເຄດີ (Incompletely Knocked Down-IKD) ແມ່ນການ
ນຳເຂົ້າຊິ້ນສ່ວນຢູ່ໃນຮູບຮ່າງລັກສະນະທີ່ແກະ ແລະ ແຍກອອກຈາກກັນແບບ 
(CKD) ເພື່ອປະກອບຢູ່ໂຮງງານແຕ່ບໍ່ຄົບຊຸດ ຊຶ່ງມີຊິ້ນສ່ວນ ແລະ ອາໄຫຼ່ຈຳ
ນວນໜຶ່ງ ໄດ້ຮັບການຜະລິດ ແລະ ຕົບແຕ່ງຢູ່ພາຍໃນປະເທດ;

3. ເອັສເຄດີ (Semi Knocked Down-SKD) ແມ່ນການນຳເຂົ້າ
ຊິ້ນສ່ວນທີ່ບໍ່ແມ່ນຊິ້ນສ່ວນດຽວຢູ່ໃນຮູບຮ່າງລັກສະນະທີ່ແກະ ແລະ ແຍກອອກ
ຈາກກັນບໍ່ລະອຽດໂດຍປະມານ ຫ້າສິບສ່ວນຮ້ອຍ (50%) ຊຶ່ງເປັນຊິ້ນສ່ວນພໍ
ໃຜພໍມັນ.

ຊິ້ນສ່ວນຍານພາຫະນະທາງບົກທີ່ນໍາເຂົ້າ ຕ້ອງຮັບໃຊ້ສະເພາະໂຮງງານ
ຜະລິດ ແລະ ປະກອບຍານພາ ຫະນະທາງບົກ ທີ່ໄດ້ຮັບອະນຸຍາດເທົ່ານັ້ນ.
 ມາດຕາ 22 ຄຸນນະພາບຊິ້ນສ່ວນຍານພາຫະນະທາງບົກ 

ຊິ້ນສ່ວນຍານພາຫະນະທາງບົກ ທີ່ຈະນຳເຂົ້າ ຕ້ອງເປັນຊິ້ນສ່ວນໃໝ່ 
ແລະ ມີໃບຢັ້ງຢືນຄຸນນະພາບຈາກໂຮງງານຜະລິດ, ໃນກໍລະນີບໍ່ມີສົນທິສັນຍາ
ຮັບຮູ້ຊຶ່ງກັນ ແລະ ກັນ ກະຊວງໂຍທາທິການ ແລະ ຂົນສົ່ງ ຕ້ອງປະສານສົມທົບ
ກັບກະຊວງທີ່ກ່ຽວຂ້ອງ ສາມາດຮຽກໃຫ້ໂຮງງານຜະລິດ ສົ່ງເອກະສານລາຍງານ
ກ່ຽວກັບການທົດສອບ ແລະ/ຫຼື ກວດກາຂະບວນການຜະລິດຂອງໂຮງງານໃນ

ປະເທດຕົ້ນທາງ ເພື່ອຮັບຮູ້ ແລະ ຢັ້ງຢືນຄວາມຖືກຕ້ອງຂອງຂະບວນການຜະ
ລິດ (COP) ຈຶ່ງອະນຸຍາດໃຫ້ນໍາເຂົ້າໄດ້.
ມາດຕາ 23 ການນໍາເຂົ້າອາໄຫຼ່ຍານພາຫະນະທາງບົກ
ການນຳເຂົ້າອາໄຫຼ່ຍານພາຫະນະທາງບົກ ຕ້ອງປະຕິບັດ ດັ່ງນີ້:

1. ອາໄຫຼ່ໃໝ່ ຕ້ອງມີໃບຢັ້ງຢືນຄຸນນະພາບຈາກໂຮງງານຜະລິດ, ສຳ
ລັບການນຳເຂົ້າ ຖັງລົດ, ຊາຊີ ແລະ ໜ່ວຍຈັກ ຕ້ອງໄດ້ຂໍອະນຸຍາດຈາກກະຊວງ
ໂຍທາທິການ ແລະ ຂົນສົ່ງ;

2. ອາໄຫຼ່ທີ່ນຳໃຊ້ແລ້ວ ຕ້ອງໄດ້ຂໍອະນຸຍາດນຳເຂົ້າຈາກກະຊວງໂຍທາ
ທິການ ແລະ ຂົນສົ່ງ.

ຄັດໂດຍ: ກົງທະນູຄຳ ພິພັດເສລີ


